
Jaunartzeak
Debagoienean 
Aurten 364 umek
egingo dute ibarrean

Aloña Mendiren esku
dago orain igoera
Datorren asteburuan irabazten badu,
3. mailara igoko da Oñatiko taldea

Doctor
Deseo 
Diskoa aurkeztu
zuten Arrasaten

GEUREAN, 2-3 KIROLAK, 13 KULTURA, 22-23

Aretxabaletako erromeriarik tradizionalenetakoa ospatu zuten atzo. Giro paregabean ibili ziren, neska-muti-
koetatik hasi eta nagusienetaraino. Txikienak Gorritiren animaliekin jolasean eta nagusiak paellarik onena nork
egingo zuen lehian, trikitia eta sagardoa ez dira falta izan aurtengo Otala Zelaiko erromerian. Krosean 62 korri-
kalari aritu ziren Urkuluri itzulia ematen eta guztietan azkarrena Asier Cueba eibartarra izan zen. 4

GIRO APARTA EGON ZEN OTALA ZELAIKO ERROMERIAN

JOSETXO ARANTZABAL

ONENALDIAK IBARREAN
Aramaion Jon Agirre eta
Elgetan, Xabier Arantzeta
'Lepo' eta Ane Miren Alberdi
izan dituzte gogoan

EKITALDIA ZAPATUAN
Datorren zapatuan Jon
Agirre preso aramaioarraren
aldeko ekitaldia egingo dute,
Iturripen, 17:00etan

"Ezin ditugu begiak itxi espetxe-
etan gertatzen diren bidegabeke-
rien aurrean. Plataforma guztion
elkargunea izatea nahi dugu".
Horrela aurkeztu zuten Jorratzen
plataforma berria zapatu eguer-
dian Bergarako San Martin pla-
zan. "Edozein ideia politiko, par-
tidutako afiliazio, etab. duten ber-
gararrak bildu eta informatunahi
dituen herritar taldea gara". 7

Jorratzen plataforma
aurkeztu du herritar
talde batek Bergaran
Presoen giza
eskubideen
defentsan
batzeko dei
egin zuten
plataforma
berriko kideek

Bergara igoera
fasean sartu da
Andoaingo Euskalduna izango du
aurkari preferenterako lehian 12

ASTELEHENEKO GOIENKARIA

Gamei erosiko
du Fagor
Arrasatek

Bazkideen %89k
baiezkoa eman
diote erosketa
eragiketari  6

Gazte Eguna
egin dute
Eskoriatzan

Herriko gazteen
erantzuna "epela"
izan dela diote
antolatzaileek  20-21

• 'Emakumeak kooperatiben zuzendaritzan' ikerketaren emaitzak eman dituzte | 6

Mutilek marinel
jantzia aukeratu
zuten eta neskek
soineko zuriak

Jaunartzea egiteko
adinean diren hiru
umetik bik egingo
dute aurten
Gipuzkoan 

Jaunartzea: umeendako egun polita,
gurasoendako ospakizun garestia

Irati Agirreazaldegi

Maiatza eta ekaina dira ezkon-
tzeko eta lehen jaunartzea egite-
ko jende gehienak aukeratzen
dituen hilabeteak. Ibarrean ere,
hala da eliza gehienetan, eta
domeka honetan, maiatzaren
14an, Oñatin, Eskoriatzan eta
Bergaran izan dira jaunartzeak.
Gainontzeko herrietan, batzue-
tan egitekoak dira eta besteetan
pasatu dira jadanik. 

Eguraldia lagun izan zuten
domekan. Soineko eta jantzi doto-
rez azaldu ziren eliza aurrera
umeak ez ezik baita  senideak ere.
Mutiletan marinel jantzia izan
zen nagusi eta neskarik gehienak
soineko zuri jantzita ikusi geni-
tuen, orrazkera apainez denak.

Jaunartze eguna jai eguna da
batzuendako; besteendako kon-
promiso hutsa. Baina ohiturari
jarraituz, umeek ilusioz itxaro-

ELIZARAKO BIDEA ZABALDUZ 
Neskak ezkongai soineko eta
mutilak almirante edo marinel
janzteko eguna baino gehiago da

ten duten egunaz gozatzeko ezin-
bestekoak dira hainbat osagarri:
arropa, bazkaria, opariak... Zere-
monia edo elizkizunaren gaine-
tik ipintzen dituzten osagarriak
askotan. 

Ospakizun horren kutsu
sozial hori ere nabarmen ikusi
genuen domekan mezetan. Argaz-
kirik ez ateratzeko oharra garbi
eman arren, une berezienak
bideo-kameraz jaso nahi izan
zituen batek baino gehiagok; eta
meza amaitu bezain laster kame-
ren flash argiek itsutu egin zituz-
ten umeak. Eta argazkien oste-
an, muxuak. Guraso, aitona-amo-
na, osaba-izeba, lehengusu eta
inguruko guztien muxuak, zorio-
nak eta opariak ez ziren falta
izan elizatik irteterakoan.

Jaunartze
garaian gaude;
Elizaren barruan
pauso handia da
eta egun polita,
era berean,
umeendako.
Baina ospakizun
sozial bihurtu
dira, eta ez
nolanahikoak:
garestiak dira,
gainera

| ASTEBURUAN IBARREKO HIRU HERRITAN IZAN DIRA OSPAKIZUNAKJAUNARTZEAK

IRATI AGIRREAZALDEGI

Oñatiko Mikel Goiaingeruaren parrokian 66 umek egin dute aurten lehen jaunartzea; bi domekatan izan dira elizkizunak.

Herriz herri
Herria Kopurua
Oñati 66
Eskoriatza 26
Aramaio 9
Gatzaga 1
Aretxabaleta 55
Arrasate 79
Antzuola 11
Bergara 111
Elgeta 6
GUZTIRA 364

* 2006an jaunartzea egingo dutenak. 

*

JAUNARTZEAK

LEHEN JAUNARTZEAK DEBAGOIENEAN

jaunartze eguna, eliztarren esa-
netan; fededun komunitateare-
kin bat egiteko momentua, hain
zuzen ere. Jai handia da lehen jau-
nartzea Eliza Katolikoan. Izan
ere, haurrak fedearen konpro-
misoari ekiten dio une horretan.
Hortik aurrera, Elizak agintzen
dituen arauak eta eginkizunak
bete beharko ditu.

Katekesian prestatzen dituz-
te, eta batzuek, jaunartzea egin
ostean, sendotzarako ere presta-
tzen jarraitzen dute. 

Gaur egun, ordea, erlijio
kutsutik haratago beste esanahi
bat hartu dute lehen jaunartze-
ek eta halako ohiturek. Gizarte-
an hain errotuta egonik, denbo-
raren joanean ospakizun horiek
ere aldatuz doaz pixkanaka.

Orain dela 15 urte, 8 eta 9 urte
bitarteko ume guztiek egiten
zuten jaunartzea; gaur egun,
ordea, Gipuzkoan hirutik bik
egingo dute ospakizun hori aur-
ten. Jaitsieraren arrazoiak dira,
adituen esanetan: erlijioarekiko
axolagabetasuna, jaiotze tasa jais-
tea eta bataiatutako umeen kopu-
ruak behera egin izana.

ERLIJIOTIK HARATAGO
Jaunartzeak eta ondorengo ospa-
kizunak poltsikoan sortzen duten
zuloak ere baliteke erabaki horre-
tan bere eragina izatea. Kontsu-
mitzaileen elkarteen arabera,
1.700 eta 3.400 euro artekoa da jau-
nartzearen kostua, batez beste
2.500 euro. Eta badira kostu horri
aurre egiteko kreditua eskatzen
duten familiak.

Neska gehienek soineko ikus-
garriekin egiten dute lehen jau-
nartzea. Sissi erako soinekoa
aukeratuz gero, 600 euro ordain-
tzera hel daitezke gurasoak; gau-
za bera gertatzen da mutiletan
almirante edo marinel arropa
janzten badute. Hala ere, gehie-
nek arropetan 300 euro inguru
gastatzen dituzte.

Bazkaria ere asko aldatu da
urteen poderioz. Orain ia ezkon-
tza batean beste jaten da jaunar-
tzeetan; eta jatetxe batera joanez
gero, lagun bakoitzaren jatordua
60 euro ordaintzen da. Argazki

erreportajea, gonbidatuei bana-
tzeko oroigarriak... 300 eta 600
euro arteko kostua dute.

Eta horiei gehitu behar zaiz-
kie umearendako opariak. Garai
batean amonak bilobari eraz-
tuna oparitu ohi zion, edo bes-
te ohiko opari bat erlojua izaten
zen; baita argazki albumak edo

I SOZIOLOGOAMIKEL LEZAMIZ

I.A.

Mikel Lezamiz soziologoa
da eta uste du jaunartzea
eta halako ohiturak gizarte-
ratzeko sortzen diren
parafernaliak direla, ez
erlijio kutsukoak soilik.
Gainera, kontsumismoaren
gurpilean sartu direla dio.

Gero eta gizarte laikoagoan bizi
gara, baina oraindik jaunartzeak
egiten dira. Nola azal daiteke hori?

Kontsumismoak horretan ere
badu eragina. Jaunartzeak ez du
balio eklesiastikorik, askoren iri-
tziz, baina erakutsi nahia gailen-
tzen da kasu batzuetan, ia ezkon-
tza baten pareko ospakizunak egi-

teraino. Elizara hiletetan eta
ezkontzetan baino joaten ez diren
guraso horiek itxurarengatik egi-
ten dute batik bat. Lehengo gura-
soek kristautasuna oraingoek bai-
no gehiago praktikatzen zuten eta
horrelako ospakizunei zentzu erli-
jiosoagoa ematen zieten. 
Neska-mutilek badakite jaunar-
tzearen esanahia ala beste arra-
zoiren bategatik egiten dute?

Jendeari begirako gizartera-
tze zentzua du; nagusiago senti-
tzen dira jaunartzea eginda.  
Garaiak aldatu ahala ohiturak ere
aldatu egingo dira?

Gizartea gero eta laikoagoa
izanik, jaitsi egingo da jaunartze-
en kopurua. Baina urte batzuetan
oraindik mantendu egingo da ohi-

tura. Askotan aitona-amona edo
gurasoengatik egiten dute umeek
jaunartzea. Baina guraso prakti-
kanteak gero eta gutxiago dira, eta
baita aitona-amonak ere; beraz,
horrek ekarriko du aldaketarik.
Jaunartzerik egiten ez duten nes-
ka-mutilek ezberdin sentitzeko
arriskua dute?

Baliteke pare bat egunean
pena sentitzea, baina berehala
ahazten zaie. Gainera, gero eta
gehiago dira egiten ez dutenak.
Egiten dutenen artean ere apenas
dago ezberdintasunik. Herri bate-
tik bestera agian bai, baina
herrian bertan ez.
Zein da Elizaren papera gizartean?

Jaunartzeei dagokienez, ez
dut uste aparteko paper esangu-

ratsurik betetzen duenik, fami-
liako ospakizuna da gehiago eli-
zakoa baino. Heriotzaren kasuan
bai, ordea. Eliza bitarteko dela hil-
dakoaren senideei babesa eskain-
tzen diegu; beraz, Elizak paper
sozial garrantzitsua jokatzen du.

“Kontsumismoaren eraginez, jaunartzeek
kutsu erlijiosoa galtzen dihardute”

ASTELEHENEKO GOIENKARIA

jaunartze soinekoarekin jan-
tzitako panpinak ere. Gaur egun,
ordea, horrekin nahikoa ez eta,
DVD aparailu, PlayStation edo
Port Aventurara edo Euro Dis-
neyra oporretan joateko gonbi-
tak jasotzen dituzte umeek opa-
ri jaunartze egunean. Baita diru
sariak ere.

Horrek zalantza sortzen du,
beraz, jaunartzea ez ote den ume-
en eta erlijioaren kontura egin-
dako negozioa.

Negozioa edo kristautasune-
rako bidean emandako pausoa
izan, umeek pozik igarotzen
duten eguna da, eta bizitza oso-
an gogoratuko dutena, gainera.

Kontsumitzaileen
elkarteen arabera,
2.500 euro da
jaunartzearen
kostua, batez beste

Jaunartzea egin aurretik oso
pozik zen Danel eliza atarian.
"Jesusen gorputza jango dut".
Ospakizunerako gogoz zen.
"Familiakoekin egingo dut baz-
karia eta, gainera, opariak jaso-
ko ditut; horregatik nago pozik".

DANEL SANTAMARIA I 
BERGARA

Urduri bezain dotore aurkitu genituen Nora
eta Monika gurasoek lagunduta San Pedro eli-
zara iritsi zirenean; hala ere, pozik lehen jau-
nartzea egiteko. "Lehen aldiz hartuko dugu
jauna, eta pozik gara horregatik; baita ere eliz-
kizunaren ondoren etxekoekin ospatuko dugu-
lako", esan ziguten.

NORA ETXARRI ETA MONIKA ALBERDI I 
BERGARA

• ZER DA ZUENDAKO LEHEN JAUNARTZEA EGITEA?

"Jesusekin elkartu gara eta Jesus gure gor-
putzean dagoelako pozik gaude", esan zigu-
ten Aitorrek eta Anderrek Oñatiko Mikel
Goiaingeruaren parrokian jaunartzea egin
ostean. "Familiakoekin egingo dugu orain
ospakizuna, eta hori ere poztekoa da horre-
lako egun batean".

AITOR DIAZ ETA ANDER ROMEROI 
OÑATI

Batera egin zuten jaunartzea Mireia eta Maia-
len lehengusinek. Eurendako ere esanahi
berezia du jaunartzeak. "Jesusen laguna iza-
tea eta hura guregana etortzea esan nahi du".
Eguna familiako bazkariekin borobildu zuten.
"Dena dugu gustuko: jaunartzea bera, bazka-
ria eta opariak jasotzea eta soinekoa".

MIREIA ZANGO ETA MAIALEN SANTOS I 
OÑATI

JOSETXO ARANTZABAL

Neska-mutilek irakurri egin zuten mezatan. 

JOSETXO ARANTZABAL

Opariak jasotzen dituzte umeek.

JOSETXO ARANTZABAL

Eskoriatzan lore sorta eraman zuten neskek eskutan. 

BERRIAK

JOSETXO ARANTZABAL

Umeendako gaztelu puzgarriak eta buruhandiak izan dira besteak beste jaietan.

Adin guztietako jendearendako jaiak
giro onean ospatu dituzte Musakolan

| SAN ISIDRO JAIAK MUSAKOLANJAIAK 

Irati Agirreazaldegi

Astean zehar erretiratuendako
karta joko txapelketak jokatu
ostean, asteburuarekin San Isi-
dro jaietako ekitaldiei eutsi die-
te Arrasateko Musakola auzoan.

Egubakoitzeko umeen dan-
borradak haurrak eta nagusiak
elkartu zituen kalean, eta seku-
lako jai giroa sortu zela esan
digute antolatzaileek. 

Txikiei nagusienek hartu zie-
ten lekukoa eta erretiratuen afa-
rian 180tik gora lagun izan ziren,
Al Andalus elkartean. Afarira
joandako guztiek opari bana jaso
zuten; baina opari bereziak izan
ziren afarian ziren nagusienen-
dako: Lazaro  Ugartetxeak txapela
jaso zuen eta Benigna Menende-
zek, berriz, zapia eta lore sorta.
Ondoren, Kaixo taldearekin izan
zen dantzarako aukerarik.

Zapatuan, jaiek gaztetxoen-
dako ekintzekin izan zuten segi-
da. Puzgarriak izan ziren, baita
gazteendako bazkaria eta ume-
endako tailerrak ere. 

Kirolak ere izan zuen lekurik
jaietan: gimnasia erritmiko tal-
dearen erakustaldia lehenengo
eta Aukea sarien banaketa gero.

EKITALDI UGARI
Iluntzean, meza ostean kontzer-
tua zegoen iragarrita. Antola-
tzaileek uste baino jende gutxia-
go elkartu zen arren, bertara
joandakoak gustura egon ziren
Donostiako Udal Musika eta 
Dantza Eskolako Orkestra 
sinfonikoa entzuten.

Egubakoitzean bezala zapa-
tuan ere dantzaldia izan zen Kai-
xo taldearekin. Hasieran motel

Erretiratuendako
afaria; gazte eta
umeendako bazkaria
eta jolasak; eta
helduendako
kontzertua eta
dantzaldia;
askotariko ekintzak
izan dira San Isidro
jaietan

Zapatu gaueko
dantzaldiak
goizaldera arte
iraun zuen 

Erretiratuen
afarian 180tik gora
erretiratu elkartu
ziren, Al Andalus
elkartean

samar hasi arren, goizaldera arte
iraun zuen dantzaldiak, eta jen-
de asko izan zen dantzan.

Domeka eguerdian egon zen
jai giroa Musakolan. Motozerra-
rekin astotxo baten eta gizon
baten irudiak egin zituzten ordu-
bete eskasean. Bestalde, ATC
elkartekoek zozketa txartelak
saldu zituzten eta jasotako diru

guztia euren elkarteko ezinduei
laguntzeko erabiliko dute.

Ondoren, bi asto ekarri zituz-
ten, gurdiarekin bata eta banas-
tekin bestea. Umeek ilara luze-
ak egin zituzten astoan ibiltzeko.

Domeka arratsaldean ere izan
zen animaliarik, Gorritik ikus-
kizuna egin baitzuen umeenda-
ko baserriko abereekin.

GAUR AMAIERA
Eta maiatzaren 15a San Isidro
eguna izanik, gaur goizean orain-
dik izango da ekitaldirik Musa-
kolan. Santuaren izen bereko eli-
zan meza izango da 11:00etan.
Ondoren, prozesioa izango da eta
santua bertara eramanda erreti-
ratuen etxe berritua bedeinkatu
eta inauguratuko dute.

Jon Berezibar

Giro ezin hobearekin, ehunka
aretxabaletar igo ziren Otala
Zelaira domekan. Tradizio han-
diko ospakizuna da hori herrian,
eta aurtengo erantzuna aspaldi-
ko onenetarikoa izan ei da. Egi-
taraua ere ez zen makala izan; goi-
zean goizetik hasi eta arratsal-
deraino aspertzeko aitzakiarik ez
zuten izan aretxabaletarrek.

Jendetza izugarria ibili zen
atzo egun guztian Otala Zelain;
hain da hori horrela, antolatzai-
leak datozen urteetarako ekintza
gehiago prestatzea pentsatzen
hasi dira, partaidetza ikusita.
Umeak Gorritiren animaliekin
jolasean eta nagusiak eguerdiko

JOSETXO ARANTZABAL

Paella lehiaketan 18 taldek eman zuten izena, baina txapeldunak Antonio Galiano eta trikitixa taldekoak izan ziren.

Betiko erromerien
giroa sortu zuten

paella lehiaketarako sua presta-
tzen, goizean goizetik ikusi zen
mugimendua inguruan. Eguerdi
aldera trikitilariak hasi zirene-
an, jaia gelditzerik ez zegoen...

TRIKITIXA ETA PAELLAK
Goiz partean neska-mutikoen
jolas eta algarak nagusitu bazi-
ren ere, eguerdi partean paelle-
tako usain goxoak eman zuen
atentzioa. Aurretik sagardoa
egon zen dastatzeko eta herri
bazkarirako prestatzen joateko.
18 taldek eman zuten izena pae-
lla lehiaketarako, baina guztiek
ezin irabazi eta, hiru kategoria-
tan, Antonio Galiano, Trikitixa
taldekoek, Iñaki Barrenetxea eta
Maria Belen Puxek eta Aritz Bei-

dia eta Maite Carrascok jaso
zuten saria, 100 eurokoa.

Giroak ez zuen behera egin,
ezta eguraldi apartak ere, eta
herri bazkarira lagun ugari ani-
matu ziren, 400  gutxi gorabehe-
ra; eta bazkalostea ere dezente
luzatu zen. Beharko, hurrengo

orduak ere ez ziren geldi gera-
tzeko modukoak izan-eta. Ume-
endako herri kirolak antolatu
zituzten eta nagusiagoendako
dantzaldia egon zen Txinparta-
koekin. Arratsaldean, amaitzeko,
Loramendi dantza taldekoek egin
zuten saioa eta gero jaia Txin-

partakoek itxi zuten; festa ilun-
tzera arte luzatu zen.

Erromeria horrek Aretexa-
baletan ohitura handia dauka eta
aurten ere paregabeko giro sor-
tu dute herritarrek. 140 urtetik
gora ei ditu ospakizunak, Domin-
go deunaren omenez egiten dena.

Jendez beteta eta giro ezin hobearekin,
apartekoa izan zen atzo Otala Zelaiko
erromeria, eta erantzun paregabea izan zuen

ENPRESA

Enpresa Txiki eta Ertainen saria jaso du Bergara-
ko Orni taldeak. Merkatu globalizatuan lehiakorrak izaten jarrai-
tzeko, euren betiko produktuei –piezei bizarrak kendu eta leun-
tzeko makineria– robotika eta ikusmen artifiziala gehitu dizkiete.

ORNI TALDEA. Almacenes Etxeberria (Azpeitia), Lausa (Abadiño)
eta Memesak (Arrasate) osatzen dute Sein Taldea. Enpresendako
Zerbitzu-Enpresa saria jaso du taldeak. Hiru enpresak batu egin
ziren bezeroei zerbitzu hobea eskaintzeko.

SEIN TALDEA.Azken 50 urteotan Gipuzkoa-
ko garapen ekonomikoaren bultza-
tzaile nagusietako bat izateagatik
jaso du aipamen berezia MCCk.

MCC.

• DEBAGOIENEKO ENPRESEN PRESENTZIA AURTENGO INDUSTRIA SARIETAN

Orni taldearen ahalegin berritzailea,
Sein taldearen ereduzko ekimena eta
MCCren ibilbidea saritu zituzten 

Debagoieneko enpresen presentzia
zabala aurtengo Industria sarietan 

Larraitz Zeberio

Gipuzkoako Bazkundeak urtero
banatzen ditu Industria sariak eta
aurtengoan Debagoieneko enpre-
sek presentzia nabarmena  izan
dute egubakoitzean egindako sari
banaketa ekitaldian. 

Sari horiek enpresa eta enpre-
saburuen lana publikoki nabar-

mentzea dute helburu. Lau sari
eta aipamen berezi bat egin ditu
aurten Gipuzkoako Bazkundeak,
tartean Debagoieneko hiru enpre-
sari. Bergarako Orni taldeak
Gipuzkoako Enpresa Txiki eta
Ertainen saria jaso du, Memesa
tarteko duen Sein taldeak Enpre-
sendako Zerbitzu-Enpresa saria.
Azkenik,  50 urte beteko dituen

honetan, MCC elkarteak Gipuz-
koako Bazkundearen aipamen
berezia jaso du, orain arte egin-
dako ibilbideari saria emanda.

Sari banaketa Arantzazuko
Gandiaga Topagunean egin zen.
Ekitaldiak Gipuzkoako ekonomia

eta enpresa munduaren ordezka-
ritza zabala batu zuen. Bertan
izan ziren, bestalde, Gipuzkoako
diputatu nagusi Joxe Joan Gon-
zalez de Txabarri eta Industriaren
Berrikuntza eta Garapenerako
sailburuorde Iñaki Telletxea.

EGOERA AZTERGAI
ETAren su-eten iraunkorrak
zabaldu duen egoera itxaropen-
tsua, lehengaien garestitzeak ekar
ditzakeen zailtasunak eta sekto-
rearen hazkunde positiboa izan
zituzten aztergai Gonzalez de Txa-
barrik zein Bazkundeko lehen-
dakari Jose Maria Etxarrik sari
banaketako hitzaldietan. 

Gainerako sarituei dagokie-
nez, JEMA enpresako lehenda-
kari Jesus Maria Agirrek Urteko
Enpresaburuasaria jaso du eta CIE
Automotive enpresak Nazioarte-
ra Zabaltzeko Lana saria. 

| SARITUEN ARTEAN ORNI TALDEA (BERGARA), MEMESA (ARRASATE) ETA MCC GIPUZKOAKO INDUSTRIA SARIAK

Industria sariek
enpresaburuen lana
publikoki aitortzea
dute helburu

Ekonomia eta
enpresa munduko
ordezkaritza zabala
izan zen ekitaldian

IBAN AGINAGA

Gipuzkoako Bazkundeak Arantzazuko Gandiaga Topagunean egin du aurten sari banaketa ekitaldia. Egubakoitz arratsaldean banatu zituzten sariak.



ARTXIBOA

Fagor Arrasatek plan industriala prestatu du Gamei enpresarendako.

Fagor Arrasateko batzar
nagusiak Gamei erosteko
proposamena onartu du
Fagor Arrasateko bazkideen %89k eman
zioten baiezkoa Gamei SA erosteko
zuzendaritzak egindako proposamenari

A.G.

Luze jo du prozesuak, baina azke-
nean amaitu dira hilabetetako
buruhausteak Gamei enpresako
langileendako. 

Bariku arratsaldean egin
zuen Fagor Arrasatek urteko
ohiko batzar nagusia eta bazki-
deen %89k eman zioten baiezkoa
zuzendaritza batzordeak Gamei
enpresa erosteko aurkeztutako
proposamenari. Operazio guz-
tiak 3 milioi euro inguruko kos-
tua izango du Fagor Arrasate-
rendako. Kooperatiba Gameiko
aktiboen jabe egingo da eta bere
egingo ditu langileak zein enpre-
saren obligazioak eta zorrak.

AKORDIOAREN BALDINTZAK
Fagor Arrasateko zuzendaritzak
plan industrial bat prestatu du
Gameirendako, non gaur egun-
go 55 lanpostuetatik 36 inguruk
jarraituko duten. 

Gameitik aterako diren 20
lagun ingururekin indemniza-
zioak hitzartuta daude. Hala ere,
plan industrialak hemendik lau
urtera 63 lanpostura iristea
aurreikusten du.

Gameiko akzioen gaur egun-
go jabeek –%93 lehenengo akzio-
dunenak eta %7 Gameiko lan-
gileenak, luze jo duen negozia-
zioaren ostean– euro baten truke
saldu dizkiete euren akzioak
Fagor Arrasateri. 

JOSETXO ARANTZABAL

Diploma banaketa egin zuten egubakoitz iluntzean Eskoriatzako
Humanitate eta Hezkuntza Zientzien Fakultatean. Guztira, 34 ikas-
lek jaso zuten diploma, guztiek amaitu baitituzte Humanitateak-
Enpresa ikasketak. 

Ekitaldia HUHEZIko areto nagusian egin zen eta bertan izan
zen Mondragon Unibertsitateko errektore Inaxio Oliveri, baita
Jose Antonio Mendikute dekanoa ere. Diploma jaso zuten ikas-
leen %70 emakumezkoak ziren eta %44, berriz, Debagoienekoak.

ENPRESA IKASKETAK AMAITU DITUZTE 34 IKASLEK 

• DIPLOMA BANAKETA HUHEZI-N

BERRIAK

JON BEREZIBAR

Emakumeak eta kooperatibetako goi-karguak aztertu ditu Eunatek.

Emakumeek MCCko zuzendaritzan eta
gobernu organoetan duten
partaidetza aztertu du Eunate Eliok,

ETEOko irakasleak. Egoera zertxobait
hobea bada ere, oraindik lan asko
egiteko dagoela dio.

Jon Berezibar

Berdintasunera gerturatzeko kuo-
tak aplikatzearen aldekoa zara.
Nola bideratu beharko litzateke?

Garrantzitsuena beti koope-
ratiba bakoitzaren egoera azter-
tzea da. Eroskin, adibidez, %80
emakumeak badira, gorantz egi-
ten duten emakumeen kopuruak
ere hala beharko luke, baina oso
maskulinizatuta dauden sekto-
reetan zailagoa da. Ikerlari askok
diotena da diskriminazioa orain
dela urte asko debekatuta dago-
en arren, gauzak ez direla hain-
beste aldatu eta pauso zehatza-
goak eman behar dira. Kuotena
bat da: bi hautagai baldin badau-
de aukera eta ezaugarri berekin,
emakumearen alde egitea.
Legez egin beharko litzateke hori?

Kontua da legez egin behar-
ko litzatekeela, baina enpresa
barruan zuzendariek eta langi-
leek ez badute uste beharrezkoa
dela, oso zaila dela. 
Emakumeak familia uzteagatik
errudun sentitzen dira sarri. Dato-
zen belaunaldietan ere berdin
jarraituko du horrek?

Aldatzen ari da, hezkuntza-
ren eraginez. Oraindik, hala ere,
zaila da, ze gure amek hori jasan
badute eta belaunaldi berriek ere
ikusi egin baidigute. Erantzuki-
zun familiar guztia emakumeari
utzi izan zaio, eta aurka egitea 
zaila da.
Kristalezko sabaiak ere eragoz-
ten ei du askotan emakumeak
goi-karguetara ezin sustatzea.
Kuotez gain zer egin daiteke?

Txikitatik hezkuntzan era-
kutsi behar da hori, neskak eta
mutilak elkarrekin lan egitera
ohitu. Horretaz gain, badaude
berdintasun planak, enpresa
bakoitzeko diskriminazio fokuak
aztertu eta zehazki tratatzeko.
Alde psikologikoak ere asko era-
giten du, ezta?

Hiru faktorek eragiten dute.
Lehenik, emakumeoi ezartzen
zaizkigun rolak daude. Horretaz
gain, enpresaren kultura ere
badago, eta horrek dio gizonek
goian egon behar dutela eta ema-

"Emakumeok gure buruan
izan behar dugu konfiantza
eta aurrera egingo dugu"

| ETEOKO IRAKASLEAEUNATE ELIO

kumeek azpian. Hirugarrena
erantzukizun familiarrak dira.
Gizonezkoek euren artean sortzen
dituzten sareak ere hor ei daude. 

Aukera asko gugan daude,
gure buruaz daukagun ustean
edo gutaz dauden estereotipoetan.
Nork bere buruarengan duen
konfiantzan ere badago gakoa.
Heltzea posible dela argi geratu
da, horren testigantza eman 
dute-eta gaurko hiru hizlariek. 

Kooperatibak aztertu dituzu zuk;
hobea da egoera horietan?

Soldata aldetik diskrimina-
ziorik ez dagoela egia da, hala dio-
te-eta indizeek. Zuzendaritzaz
gain, badaude organoak emaku-
meentzat sartzea errazago dena.
Kooperatibek organo bereziak
dauzkate eta horietan mugitzea
errazagoa da emakumearentzat.
Oraindik, edozelan ere, asko 
dago egiteko.

Zuzendaritzan dauden emakumeen
mahai-ingurua egin zuten ETEOn 

Dikerreko Nerea Atxotegi, Lanako Mirari Ziaurren eta
CIMeko Adelaida Maidaganek euren esperientzia zein
izan den azaldu zieten ETEOko ikasleei eguenean.
Hirurak zuzendariak dira eta bat etorri ziren esatean
emakumeek gero eta zeresan gehiago izango dutela
zuzendaritzetan, kooperatibetan bereziki. Goi-kargueta-
ra iristeko ahalegin handia egin behar dela aitortu eta
"emakumeak familiaren ardurarekin erabat baldintza-
tuta" daudela adierazi zuen CIMeko zuzendariak, eta
"errudun sentimendua kudeatzen jakin" behar dela.
Bertan zeuden neska ikasleei zera esan gura izan zien
Mirari Ziaurrenek: "Kostata, baina azkenean lanaren
emaitzak jaso egiten dira", eta Adelaidak "familia eta
lana bateragarriak" direla ziurtatu zien, baina beharrez-
koa zela "bizitzarako lagun" egokia aukeratzea.

"Errudun sentitzeari
aurre egitea zaila
da, emakumeoi
uzten zaigu-eta
familiaren ardura"

BERRIAK

LARRAITZ ZEBERIO

Ehun bat lagun batu ziren aurkezpen ekitaldian. Argazkia ere atera zuten, plataformaren logoa irudikatzen zutela.

Jorratzen plataformaren aurkezpen
ekitaldia egin dute Bergaran

| ASTEBURUAN HAINBAT EKITALDI EGIN DIRA IBARREAN EUSKAL PRESO POLITIKOEN ESKUBIDEAK ALDARRIKATZEKOPRESOAK 

Larraitz Zeberio

"Presoen egoera larria dela jakin-
da eta gizarteak gai horrekin
duen sentsibilitatea behar duten
elkartasunarekin bat ez dato-
rrela ikusita, edozein ideia poli-
tiko, partiduko afiliazio, etab.
duten bergararrak bildu eta infor-
matu nahi dituen herritar talde
bat gara". Hitz horiekin aurkez-
tu zuten Jorratzen herri plata-
forma zapatu eguerdian Berga-
rako San Martin plazan. 

Plataforma berriko bultza-
tzaileek presoen kolektiboaren
giza eskubideen defentsan bildu
nahi dutela adierazi zuten eta ber-
garar guztiei dei egin zieten anto-
latuko dituzten ekintzetan parte
har dezaten. "Ezin ditugu begiak
itxi espetxeetan gertatzen diren
bidegabekerien aurrean. Plata-
forma guztion elkargunea izatea
nahi dugu".   

Horregatik, informazioa
zabaltzea garrantzitsua dela uste
dute eta hainbat idatzi banatu
zituzten San Martin plazan. Ber-
gararren ideiak eta iradokizunak
ere jaso nahi dituzte, eta horre-
tarako zenbait helbide eman
zituzten: ideiak@euskalerria.org
posta elektronikoa eta Topagu-
nea, 12 posta-kutxa 20570 Berga-
ra posta arrunta.

Jorratzen plataformak egin-
dako lehenengo deialdi horretan
ehun bat lagun batu ziren. Argaz-
kia ere atera zuten. Jorratzen
plataformaren logoa irudikatu
zuten argazkirako.     

ELGETAN ETA ARAMAION
Elgetan, Xabier Arantzeta Lepo
eta Parisen preso jarraitzen duen
Ane Miren Alberdi izan zituzten
gogoan zapatuan. Lore eskaintza
egin zuten Asentzion Lepo-ren
omenez eta Ane Mirenek idatzi-

Elgetan, Xabier Arantzeta 'Lepo' eta Ane
Miren Alberdi izan zituzten gogoan, eta
Aramaion, Jon Agirrek kartzelan 25 urte
bete dituela-eta kontzentrazioa egin zuten

tako lerro batzuk irakurri zituz-
ten arratsaldean herriko plazan
egindako omenaldian. 

Aramaioko preso Jon Agirrek,
berriz, eguenean bete zituen 25

urte kartzelan. Duela 10 urte bete
zituen zigorraren hiru laurdenak
eta bere osasun egoera larria da
oraindik ere. Hori guztia salatze-
ko ekitaldia egin zuten eguenean

Aramaion. Askatasunak gogora-
tu zuen datorren zapatuan izan-
go dela ekitaldi nagusia Arrasa-
ten. Manifestazioa egingo dute eta
ekitaldia 17:00etan Iturripen.

ASTEARI BEGIRA

• 1963an jaiotakoek kinto
bazkaria egingo dute
63an jaiotakoek batera baz-
kalduko dute maiatzaren 20an
Sirimiri jatetxean. Hantxe ber-
tan eman behar da izena, 15
euro aurreratuta, maiatzaren
17a baino lehen. 
• Enpresako webguneak zelan
egin azalduko dute
Zer eduki beharko luke nire
enpresaren webguneak?delako
mintegia emango du Miramon
Enpresa Digitalak bihar, mar-
titzena, Miguel Altunan,
18:00etan.

OÑATI I 
• Anaitze Batzordea lokalez
aldatuko da
Anaitze Batzordea material
sailkapenerako beste lokal
batera aldatuko da. Hori dela
eta, Argentinara bidaltzeko
material gehiago ezingo dute
jaso aldaketa egin arte, irail edo
urrira aldean. Aldaketak bil-
keta-leku guztiei eragiten die.
• Nerabeen inteligentzia
emozionalaz berbaldia
Inteligentzia emozionalaren
garapena nerabeengandelako
hitzaldia izango da eguenean,
hilak 18, Elkar Heziren Santa
Marinako egoitzan, 18:30ean.
• Emakumeen aurkako tratu
txarrak, berbagai
Gai horren gaineko hitzaldia
izango da bihar, martitzena,
Txantxiku ikastolan, 18:30ean.

dia egingo du eguenean, hilak
18, udaletxeko ganbaran,
19:00etan.
• Udalekuetan begirale izan
gura dutenei dei egiten diete
Udalak antolatu dituen udale-
kuetan begirale lan egin gura
dutenek curriculuma bidali
behar dute kultura etxera, pos-
taz edo e-postaz (kultura@are-
txabaleta.net). Zuzendaritzan
parte hartu gura dutenek hala
adierazi beharko dute curri-
culumean.

ARRASATE I 
• Musakolako erretiratuek
egoitza inauguratuko dute
Musakolako erretiratuek egoi-
tza berria inauguratuko dute
gaur, astelehena. 11:00etan
meza entzungo dute; gero, lun-
txa izango dute, eta erretira-
tuen eskulanen erakusketa.

BERGARA I 
• Kontsumoaren gaineko
astea Mariaren Lagundian
Kultura astea egingo dute egu-
notan Mariaren Lagundian.
Agenda21 landu dutenez, kon-
tsumoaren gaineko jardunal-
diak egingo dituzte.
• Artikulazioen higaduraren
gaineko hitzaldia 
Nola eraman artikulazioen
higadura delako hitzaldia egin-
go dute gaur, astelehena, San
Joxepe erretiratuen egoitzan,
17:00etan.

BERGARAKO MUSIKA ESKOLAN MATRIKULA EGITEKO AUKERA DAGO I 
Arrasateko eta Oñatiko eskolek ere laster zabalduko dute epea

Bergarako Musika Eskolan zabalik dago matriku-
lazio epea. Han bertan egin behar da matrikula.
Eskaintzen dira instrumentu musikalak, aurre-hiz-
kuntza eta hizkuntza musikala, biolina, musika hez-
kuntza berezia, gitarra eta baxu elektronikoa, eta
taldeetan parte hartzeko aukera. 

Arrasate Musikalen hilaren 22an zabalduko da
epea. 4 urtetik gorako hezkuntza –helduendako ere
bai–, instrumentu-hezkuntza eta dantza eskolak dau-
de aukeran. 17:00-20:00 da idazkaritza ordutegia.

Oñatiko eskolak hilaren 29an irekiko du epea
4, 5 eta 6 urte bete behar dituzten umeendako.

ANTZUOLA I 
• 75ean jaiotakoek kinto
afaria egingo dute
Urte horretan jaiotakoek bate-
ra afalduko dute ekainaren
10ean Arin jatetxean. Izene-
matea, 943 78 70 36 telefonoan.

ARAMAIO I 
• TVE1 eta Tele5 kateen
kokapena aldatu egin da
Bi kateok kokapenez aldatu
dituzte eta berriro sintoniza-
tu beharko dira: TVE1 23 kate-
ra pasa da, eta Tele5, 25 kate-
ra. Maiatzaren 16an hasiko
dira kate horietan emititzen.

ARETXABALETA I 
• Santa Ritaren
bederatziurrena ospatuko da
Hilaren 22a Santa Rita eguna
denez, gaur, astelehena, hasi
eta hilaren 21era arte bedera-
tziurrena egingo dute moja
agustindarren monasterioan,
arratsaldeko zazpietan. 
• Gaixoekin komunikatzeko
era desberdinen gainean
Gaixoekin komunikatzeko era
ezberdinak delako hitzaldia
egingo du Vicky Irigarai psi-
koterapeutak etzi, eguaztena,
parrokiako lokaletan,
19:00etan, Osasun Pastoraltzak
antolatuta.
• Xabier Artzalluzek liburua
aurkeztuko du
Xabier Artzalluzek bere libu-
rua aurkeztuko du eta berbal-

Hitzorduak

Penintsulako lurraldeetara, Balear irletara edo Kanarietara opo-
rretan joateko edo kultur zirkuituak eta natura turismoa progra-
metan izena emateko epea zabalik dute Aramaion. 65 urte edo gehia-
go dituzten pertsonek dute programa honetan izena emateko auke-
ra. Ezinbestekoa da pentsioduna izatea. Laguna ezkontidea bada,
ez ditu zertan bete adinaren, pentsioaren eta herritartasunaren bal-
dintzak. Seme-alaba elbarria lagun gisa joatea onartuko da, baldin
eta elbarritasun-gradua gutxienez %45ekoa bada. Informazio gehia-
go jaso daiteke Aramaioko Oinarrizko Gizarte Zerbitzuan.

Oporretan joan nahi duten
erretiratuendako programa bereziak

| IZENEMATE EPEA: EKAINAK 15ARAMAIO

Elgetako gaztetxea Asentzio Eguna prestatzen ari da. Maiatzaren
21erako, domeka, egin dute urteroko hitzordua Asentzion. Aurre-
tik, barikurako kontzertua antolatu dute gaztetxekoek, Etxe, Sei
Urte eta The Solanos taldeekin. 22:30ean hasiko da.

Asentzio Egunean, Elgetako umeen dantza saioa (11:30ean), bal-
tsa lehiaketa (12:30ean) eta herri bazkaria (14:30ean) egingo dituz-
te. Urtero legez pintxoak eta salda eskainiko dituzte Gure Borda
elkartean, gaztetxekoek barra jarriko dute Asentzion eta herriko
trikitilariek giroa alaituko dute.

Baltsa lehiaketan edo herri bazkarian izena emateko epea zaba-
lik dago Elgetako Haizea tabernan. Bazkaria 10 euro da. Baltsa lehia-
ketarako talde bakoitzak bere baltsa prestatu beharko du.

Elgetarrek Asentzio Eguna
prestatzen dihardute dagoeneko

| MAIATZAREN 21EAN IZANGO DAELGETA

Aurtengo Euskararen Egunean Doneztebeko Burrunba taldeko
kideen bisita izango dute aretxabaletarrek. Loramendi Euskara
Elkarteak antolatu du Euskararen Eguna zein aurtengo elkar-
truke berezia. 

Trikitilarien kalejirarekin hasiko dira ekitaldiak 11:00etan.
Jarraian, Aretxabaletako eta Doneztebeko gazta dastatzea, Unai
Iturriaga eta Sebastian Lizasorekin bertso saioa, herri bazkaria,
Trilkimailu antzerki taldearen emanaldia eta Aretxabaleta-Donez-
tebe desafioa izango dira, besteak beste. 

Euskararen Eguna ospatuko dute
Doneztebeko Burrunba taldearekin

| MAIATZAREN 20AN IZANGO DAARETXABALETA

Naturgintza Fundazioak Arrasateko Udalaren laguntzarekin
antolatuta, Hirigintza eta lurraldearen okupazioa gaiari buruz-
ko hitzaldia eta mahai-ingurua egingo dituzte datorren eguene-
an Monterronen. 

Ekitaldia Tolosan antolatutako Hirigintza sostenga ezina jar-
dunaldien jarraipena da. Naturgintza Fundazioaren jarduerak
naturaren eta paisaiaren aniztasuna babestu  eta suspertzera zuzen-
duta daude, bai eta natur ondarea zein ingurumen heziketa eta
aisialdia suspertzea ere. Hitzaldia 19:00etan hasiko da Arrasate-
ko Monterron kultura etxean.

Hirigintza eta lurraldearen
okupazioari buruzko hitzaldia

| MAIATZAREN 18AN IZANGO DAARRASATE

Maiatzaren 17an, eguaztena, Internet Eguna ospatuko dute Eus-
kadiko KZguneek. Hala, KZguneko zentro guztietan hainbat ekin-
tza antolatu dira egun horretarako. Horien artean, Euskadiko KZ
partxis lehiaketa jokatuko dute.

Debagoieneko KZguneak ere festa egun horretan parte hartze-
koak dira, eta partxis lehiaketa berezi horretan jokatzeko aukera
eskainiko dute. Txapelketa datza gainontzeko herrietan on-linedau-
den lagunekin partxisean aritzea. 

Izena emateko epea maiatzaren 12an amaitu zen. Parte hartzen
dutenek opari bana jasoko dute lehiaketan parte hartzeagatik soi-
lik. Irabazleendako, aldiz, sari bereziak egongo dira. 

Euskadiko KZ partxis txapelketa
egingo da ibarreko KZguneetan

| MAIATZAREN 17AN EGINGO DADEBAGOIENA

Albiste izango da

ELKARRIZKETA

L.Z.

Aitor Onaindiak hitzaldia egin zuen eguenean Aramaion.

Aitor Onaindiak baso-ziurtagiriaren gaineko
hitzaldia egin zuen eguenean Aramaion.
Gero eta zailagoa da Euskal Herriko egurra
saltzea. Gero eta altzari gutxiago egiten 

dira Europan eta merkatu horretan liderrak
diren txinatarrak Zeelanda Berriko egurra
erabiltzen dute, gertutasun kontuak tarteko. 
Baso-ziurtagiriak bermatzen du egurra

lantzeko prozesuan legeak finkatzen dituen
arau guztiak errespetatu direla. Egur
erosleek, gainera, ziurtagiri hori exijitu
egiten dute dagoeneko.

“Baso-ziurtagiririk ez duten baso-jabeek
zailtasun handiagoak dituzte egurra saltzeko”

I ARABAKO BASOGINTZA ELKARTEKO TEKNIKARIAAITOR ONAINDIA

Larraitz Zeberio

Zer da baso-ziurtagiria?
Baso-jabeek borondatez onar-

tzen duten ziurtagiria da. Ziur-
tatzen du baso horretan egin
diren beharrak ganorazkoak izan
direla. Ingurumena errespetatu
dela eta legeak jartzen dituen
arau guztiak bete direla. Euskal
Autonomia Erkidegoko hiru
lurraldeetara heltzen da guk
kudeatzen dugun ziurtagiria, eta
2004ko martxoan sortu genuen.
Zein konpromiso eskatzen dizkio
jabeari?

Lehenengoa, legedia zintzo
betetzea. Edozeinek egin behar-
ko luke hori, baina ez da beti
horrela gertatzen. Gauza bera
gertatzen zaigu autoa gidatzera-
koan; denok ezagutzen ditugu
arauak, baina ez ditugu beti erres-
petatzen. Bada, basogintzan hori
gertatzen da. Gero, gainera, jabe-
ak derrigorrez onartu behar du
guk egindako kudeaketa plana.
Lurraldeko legediaren eta jabea-
ren asmoen arabera lantzen dugu
plan hori. Eta kontrolatu egiten
dugu benetan legedia eta kudea-
keta plana errespetatzen dituen. 
Zeintzuk dira lege horiek?

Asko dira, eta luze joko luke
hemen denak azaltzea. Pista bat
zabaltzerakoan, esaterako, arau
batzuk errespetatu behar dira.
Ezin dira neurri batetik gorako
aldapak egin pista horretan.
Bihurguneak ere ezin dira oso
itxiak egin… Zerrenda luzea da
eta ziurtagiriaren bidez baso-
jabeek onartzen dute arau horiek
guztiak bete egingo dituztela.

Aholkularitza lanak ere egiten
dituzue, hortaz?

Jabeak erabakitzen du zein
zuhaitz mota landatu nahi duen
bere basoan. Hark esaten digu
zer egin nahi duen eta guk zelan
egin proposatzen diogu, lurraren
kalitatea eta inguruko klima-
ren arabera. Batzuek etekin eko-
nomikoa bilatzen dute, eta
orduan, pinua edo eukaliptoa
proposatzen diegu. Baina jabe-
ak esaten badigu diruak ez dio-
la horrenbesteraino ardura eta
nahiago duela espezie berezi
batzuk landatu, guk beste pro-
posamen bat egiten  diogu. 
Eta zein abantaila lortzen ditu jabe-
ak ziurtagiria onartuz gero?

Ziurtapenaren barruan ego-
teak merkatuan jarraitzea
dakar. Kanpotik datorren egur
gehienak badauka ziurtagiria.
Zure egurrak ez badauka, ezin
du kanpotik datorrenarekin
lehiatu. Egurra erosten dutenek
–altzarigintzako enpresak edo
papera egiten dutenak – eskatu
egiten dute ziurtagiri hori. Gai-
nera, ziurtagiriak baso horretan
egin diren lanak ingurumena-

“Ziurtagiria
onartzea
borondatezkoa da,
eta gurean asko
dira pauso hori
eman dutenak”

rekiko jasangarriak izan direla
bermatzen du. Azkenik, ziurta-
giria egiteko jabeak derrigortu-
ta daude kudeaketa plana egite-
ra, eta hori onuragarria izaten
da askorendako.
Asko dira zuengana jotzen duten
jabeak?

Lehenengo urteetan batza-
rrak egin genituen lurraldeka,
ziurtagiria zer zen zabaltzeko.
Onartu zuten jabeen zerrenda
egin genuen, eta asko izan ziren.
Gehien Gipuzkoan, Araban ere
nahiko aurreratuta goaz. Biz-
kaian, aldiz, motelago joan da
kontua. Gure itxaropena da, mer-
katua nola doan ikusita, gero eta
gehiago izatea ziurtagiria eska-
tzen diguten jabeak.
Bada basogintzatik bizi denik?

Ez, gutxi dira. Gurean jabe txi-
kiak ditugu. Lursail ugari dituz-
te, baina azalera txikikoak. Nor-
malean herentzian jasotako terre-
noak izaten dira eta askotan ez
dakite ondare hori nola kudeatu.
Askorendako baso horiek arazoa
izaten dira, ez dakitelako haiekin
zer egin. Hain zuzen, pertsona
horiendako da aproposa ziurta-
giria eta kudeaketa plana.
Zein egoeratan daude gure ingu-
ruko basoak?

Hasi besterik ez gara egin.
Ziurtagiriarekin nahi duguna da
basoak zelan dauden ikusi, aurre-
rantzean kontrolatu eta egoera
hobetzeko. Gutxienez ez daitezela
joan txarrera.
Ziurtagiria egin dutenendako nola-
koa izan da esperientzia?

Ziurtagiria, berez, ez da
hemengo baso-jabeendako sor-

tu. Ekoizle handientzako sortu-
tako agiria da. Brasilen, esate-
rako, zuhaitz asko botatzen dituz-
te eta hasiera batean inongo kon-
trolik gabe. Egur hori gero saldu
egiten dute. Berez, horiendako
sortutako agiria da. 

Normalean, hemengo jabeak
arduratzen dira basoa zaindu eta
garbi edukitzeaz. Baina egia da
merkatuan mantentzea gero eta
zailagoa dela. Ziurtagiria onar-
tu duten jabeek aukera handia-
goak dituzte egurra saltzeko.



Eutanasia legeztatzea ondo iruditzen zaizu?

Sarean harrapatuta

Eutanasiari buruzko eztabaida piztu da
berriz Estatuan, Jorge Leon Escudero
Valladolideko pentaplegikoaren heriotza
dela eta. Ezpainak besterik ezin zuen
mugitu eta hiltzeko gogoa agertu zuen

behin baino gehiagotan. Familiak hiltzen
nork lagundu zion ez ikertzeko eskatu du.
Bitartean, kalean dago eztabaida eta
Goiena.net-en ere gaiaren gainean galdetu
dute. Hemen dituzue iritzi batzuk.

NOLA HIL BAKOITZAK
ERABAKI DEZALA 
Nik uste dut denok daukagula
heriotza duin bat izateko esku-
bidea. Sufritzea baino gauza txa-
rragorik ez dago munduan eta
noiz eta nola hil behar duzun nor-
berak erabakitzearen aldekoa
naiz. 

Peru / www.goiena.net

ETORKIZUNEAN SENDATU
AHAL IZANGO DIRA
Bai egia da heriotza duin baten
eskubidea dugula denok, baina
nik ez dakit hiltzerako azken
momentuan benetan hil nahiko
duten hori eskatzen dutenek.

Oraindik ez dakigu medi-
kuntzak ze aurrerakuntza izan-
go dituen eta baliteke orain sen-
daezinak diren gaixotasun
batzuk etorkizunean sendatzeko
modua egotea.

Julio / www.goiena.net

NORBAIT ZIGORTZEA
LOTSAGARRIA DA
Norberak baliabide guztiak izan
behar ditu kontzientzia osoz era-
baki duena egiteko. Batez ere,
askatasuna izan behar du bere
bizitza ahalik eta ondoen bizi
ahal izateko, eta horren ezean,
heriotza duina izateko. Nik ez
dakit pentaplegiko horrek, bere
egoeran egonda ere, ahalik eta
bizi kalitate onena zuen ala ez.

Edozein modutan ere, heriotza
aukeratzeko askatasun osoa izan
beharko luke edonork eta orain
mutil horri hiltzera lagundu dion
pertsona zigortu nahi izatea lotsa-
garria iruditzen zait.

Aske / www.goiena.net

LEGEZTATU ETA IKUSIKO
DUGU ZER EGIN
Niri ondo iruditzen zait. Lehe-
nengo behintzat legeztatu, eta
gero erabakiko du bakoitzak zer
egin. Galaraztearekin lortzen den
gauza bakarra da jendea krimi-

nal bihurtzea, benetan hil nahi
duen bati hiltzen laguntzeaga-
tik... Hori ez dut ondo ikusten. 

Jon / www.goiena.net

BIZITZA DATORREN
MODUAN HARTU 
Ba ni ez nago ados zurekin Peru.
Zure buruaz beste egitea ez da
irtenbidea. Bizitza gogorra da
baina datorren moduan hartu
behar da. Gainera zure familia
eta lagunenengan ere pentsatu
behar duzu.

Eli / www.goiena.net

KASU BAKOITZA ONDO
AZTERTU BEHAR DA
Seguru hankak galdu dituenak
lehenengo asteetan bizitzea ere
ez duela gura izango. Gero iku-
siko du, poliki-poliki, hanka barik
ere ehunka gauza egin ahal izan-
go dituela, eta neurri handi baten
bizitza normala eraman. Akaso,
hasieran bere buruaz beste egi-
teko aukera emanez gero, klik
egingo dio botoiari, hortxe dago
neurrigabekeria. Orain, hamar
urte ohe batean geldi, burua soi-
lik mugitzen dagoenari... Elik
esan du bizitza datorren moduan
hartu behar dela, baina... Gure-
ko nuke ikusi eutanasiaren kon-
tra dauden estremistak ohera
lotuta, hilabetez. Eta gero euren
iritzien gainean galdetu...

Jone / www.goiena.net

www.goiena.net 
Zein iritzi duzu eutanasiaren
gainean? Legeztatzea 
ondo iruditzen zaizu?

Bai
%59

Zure iritzia eman nahi baduzu jo
www.goiena.net webgunera

Ez
%41

Iritziak

Isilpekoak

Halaxe erantzun digute

• Arrasaten, Okendotik Otalorara autoz igarotzeko
bidegurutzeak ez du batere ikuspenik
Arrasateko irakurle batek honako txistu hau jakinarazi digu.
Okendo kaletik Otalora kalera autoz pasatzeko bidegurutzearen
arriskuaz ohartu digu irakurleak. Izan ere, bidegurutze horrek ez
du batere ikuspenik, ezkerretara dauden zabor-kontainerrek
bidearen ikuspegia erabat estaltzen dutelako eta datozen autoak
ez direlako ikusten. Azoka egunetan arazo hori okerragoa da,
kontainerrez gain kamioiak ipintzen dituztelako alde bietara, eta
autoaren muturra errepide erdiraino atera arte ez dago autorik
badatorren ikusterik.

• Casablancako jaiak antolatu dituzte auzotarrek
Txaloak oraingo astean Oñatiko Casablanca auzokoentzat izan
dira. Urteak dira auzo horretan jaiak ospatzen ez dituztela eta
aurten, auzotarren ekimenez, ondo baino hobeto ospatu dituzte
asteburuan auzoko jaiak. Zorionak, beraz, Casablanca auzoko-
ei, jaiak eurek antolatzearren.

• Ulmako zuzengunea kexa iturri berriz ere
Ibarrean egiten dabiltzan lanak txistu iturri agortezin izaten
dira eta irakurle batek telefonoz esan bezala, "lanak beharrez-
koak izanda ere sarri eragozpenak ahalik eta txikienak izaten
saiatu beharrean arazoak larritu besterik ez dute egiten".
Oñatiko irakurle hori Ulmako zuzengunean egiten dabiltzan
lanekin da kexu. Bigarren aldiz  asfaltatu dute dagoeneko
errepide zati hori eta auto ilarak gero eta luzeagoak dira. Batez
ere ordu puntetan gutxienez ordu laurden geldi egoten dela dio
irakurleak. Koordinazio apur bat eskatzen du hark, puntako
orduetan behintzat obrak gertatu eta bidea zabaltzeko.

943 25 05 02 
goienkaria@goiena.com 

Zerbait esateko daukazula? Deitu edo idatzi e-posta. Zeri txaloak,
zeri txistuak… Eta sail honetan aterako ditugu zure komentarioak.

Aurtengo
estutasunak ez
errepikatzeko zer
egin beharko
lukete Realak,
Athleticek eta
Alavesek? 

Arazoa sakona da, badago belau-
naldi-krisi moduko bat. Orain oso
gaztetan hasten dira futbolean eta
asko erre egiten dira, azkenean
interesa galtzen dute, eta horre-
gatik falta dira eskatzen diren
jokalari borrokalari horiek. Ilusio
falta horrek berdin-berdin eragi-
ten dio lehen mailari ere.

FERNANDO JUARISTI |
REALZALEA

Athleticek merkatu aldetik muga
gehiago baditu ere, berriz plante-
atu beharko luke ze jokalari har-
tu, eta, horretaz gain, harrobia
mimatu egin behar du. Realari
dagokionez,  asko fitxatu da eta
gaizki. Gainera, ez daukate karis-
madun buruzagirik, ez zelai
barruan ezta kanpoan ere.

MANOLO MUÑOZ |
ESKORIATZA K.E. 

Uneotan nekatuta egon arren,
datorren denboraldirako espe-
rantzekin nago, aldaketak igartzen
dira-eta. Bakeroren aldekoa naiz,
baina ez orain entrenatzaile
moduan. Argi dagoena da Realak
berak duenaren moduko pertso-
na behar duela, ideiak garbi ditue-
na eta taldea ezagutzen duena.

ANDER JAUSORO |
REALZALEA

Maniobrarako gaitasun urriak
dauzka Athleticek fitxatzeen poli-
tikarengatik, baina atzerritarrak
hartzea ere ez da txertoa. Lehenik
eta behin, denboraldia ondo pla-
nifikatu behar da. Entrenatzaile-
ak, Clementek ez jarraitzekotan,
indar psikologiko handia behar-
ko du eta hasieratik ondo ekin. 

ELOI MARTEATXE |
ATHLETICZALEA

IRITZIAK

Jatorrizko diseinua Goio Arana | Maketazioa Imanol Soriano | 
Maketazio laguntzailea Jon Iraegi | Testuen zuzenketa Sergio Azkarate |
Publizitate arduraduna Gotzon Arzelus | Diseinu arduraduna Iñaki Iturbe |
Harpidetza eta banaketa arduraduna Marta Leturia | 
Administrazio arduraduna Agurtzane Gaintzarain

Zuzendaria Eneko Azkarate
Erredaktore burua Monika Belastegi
Erredakzioa Larraitz Zeberio, Mireia Bikuña,
Jon Berezibar, Arantzazu Ezkibel eta Irati
Agirreazaldegi

ASTELEHENEKO GOIENKARIAk ez du bere gain hartzen orri hauetan adierazitako esanen eta iritzien erantzukizunik.

Presidentea Estepan Plazaola

Zuzendari nagusia Iñazio Arregi

Zorroztailea

Egunkarietan irakurri dugu

ELKARRIZKETA

"Autodeterminazioaren eta lurraldeta-
sunaren inguruko formulazio adostua
lortu behar da. ETAren ekimena ahulda-
dearen klabetik egiten duenak ez du ego-
eraren azterketa egokirik egiten. Orain,
Moncloako agintariei eurei dagokie gataz-
kari irtenbide negoziatua emateko kon-
promisoa hartzea eta betetzea".

ELKARRIZKETA

"Demokrazia ez da ezker abertzalearenga-
na hurbilduko. Ezker abertzaleak hartu
behar ditu bere gain planteamendu demo-
kratikoak. Nahiago nuke ezker abertzale-
ak ordezkaritza legala izango balu! Ordez-
karitza behar duen euskal gizartearen zatia
bat da, baina eurei dagokie mugimenduak
egitea. Nahiago nuke egingo balituzte!". 

KATALUNIAKO ESTATUTUA

"Zaila da erreferendum bat modu desego-
kiagoan prestatzea, baina adituen inpresioa
da baiezkoa ez dagoela arriskuan. Ez, behin-
tzat, PP eta ERC alderdien oposizioagatik.
Arriskua abstentzioan egon daiteke, eta
Kataluniak ezin du orain barregarri geldi-
tu. Horregatik bota ditu Maragallek gober-
nutik ERCkoak. Baina nahikoa izango da?"

NAFARROA, MAKULUEKIN

"Sanzi esan diote bi makulu erabiltzeko: a)
Nafarroa Nafarroa da eta kito. b) Nafarroa
blindatu behar da. Etxean ere behin eta berriz
errepikatzen ditu lelook antza. Emaztea:
"Erosketak egin behar ditugu". Sanz: "Ezin
dut, Nafarroa blindatu behar dut". Emaztea:
"Denda nafarrak dira. Etorri eta blinda itza-
zu". Sanz: "Nafarroa Nafarroa da eta kito".

Euskadi Ta Askatasuna
2006-O5-14

Patxi Lopez
2006-O5-14

Mariano Ferrer
2006-O5-14

Juan Kruz Lakasta eta Zaldieroa
2006-O5-14

‘Gara’ ‘El Diario Vasco’ ‘El Mundo’ ‘Berria’

Tira, tira...

Gerardo Markuleta

Goiko testutxoak bere argitara-
tze-fetxa agerian izango ez balu,
asmatzen erraza edo zaila litzai-
zuke su-etenaren aurretik ala
ostean idatzitakoa den? Meha-
txupean bizi zen gizona, eta orain
(ustez behintzat) lasaiago bizi
daiteke. Igartzen aldaketa-izpirik
filosofo ospetsuaren eran eta
jarreran? Ez, testuak berak dio
ez duela bere buruarengan alda-
tzeko beharrik ikusten. Izan ere,
artikulu osoa da inmobilismoa-
ren aldarrikapen hutsa. Hobeto
esanda, beren inmobilismoaren
defentsa eta besteren mobilis-
moaren eskakizuna.

Batzuetan goi mailako erudi-
zioa ez da intuizio herrikoiaren
mailara ailegatzen. Bitxia gerta-
tzen da baina, Gotzon Garateren
laguntza apur batekin, ez da bate-
re zaila, herri jakituriaren aho-Juan Krus Lakasta eta Zaldieroa ’Berria’ | 2006-05-14

Egunkarietako harribitxiak

MONTENEGRO
INDEPENDENTZIARANTZ
Erreferenduma egingo dute
datorren domekan
Montenegron,
Serbiarengandik banatzeko.
Inkesten arabera baiezkoa
aterako da, baina
independentzia lortzeko parte-
hartzeak %50 baino
gehiagokoa beharko du.
Aldeko botoek, gainera,
%55era iritsi beharko dute. 

‘Zazpi7ka’
2006-05-14

GERO ETA UME GEHIAGO
DAUDE ESTRESAK JOTA
Seme-alaba perfektuak nahi
ditugu, eta, adituen esanetan,
gero eta gehiago dira estresak
jota bizi diren umeak.
Antsietatea, adaptazio arazoak,
bakardadea eta droga zein
alkohol kontsumoa eragiten
ditu estresak. Zaila da haur-
estresa garaiz diagnostikatzea;
horregatik da garrantzitsua
gurasoen arreta. Umeei gero
eta gehiago exijitzen zaie, bai
eskolan zein eskola kanpoko
jardueretan (hizkuntza

eskolak, informatika, musika,
kirola...). Garrantzitsua da
umeei jolasteko aukera eta
denbora ematea. Beharrezkoa
dute adin bereko beste
umeekin harremanak izatea,
eta ezinbestekoa da
etorkizunean euren emozio-
egoera orekatua izateko.
Guraso estresatuek ume
estresatuak egiten dituzte, eta
gehiegi exijitzea kaltegarria da
luzarora. 

‘El País Semanal’ 
2006-05-14

Ni ez, besteak

tik, idazle eta katedratikoari
tamainako erantzuna ematen:
Nork bere kopetako zikinik ez du
ikusten. Besteren begian zakarra
ikusi, geurean habea ere ezin.
Norberaren begiko bekarra bai-
no, besteena ikusten da hobeto. 

Bakar batzuendako bakea ez
da bake eta ez da ezer. Bakerako
–lotsa ere ematen du esan beha-
rrak–, ezinbesteko dira jarrera
baketsuak; are gehiago esango
nuke, jarrera bakeosoak. Gerrarik
ez badago –eta hala errepikatu zai-
gu, botaguraraino–, ezin da gerra-
presorik egon. Indarkeria baldin
bazen –idem– edozein proiektu
politiko aurrera atera ahal izate-
ko oztopo bakarra, erabakitzeko
aukerak libre behar dute orain.

“Ipurbeltz” esan zionean, bele-
ak zozoari erantzun zion: “Nerea
baltza dala / hutsa litzateke, /zurea
txuriago balitza. / Buru arina daben
guztiak / zure antzera dabiltza”.

“Igartzen aldaketa-
izpirik filosofo
ospetsuaren eran
eta jarreran? Ez (...)
artikulu osoa da
inmobilismoaren
aldarrikapen hutsa”

“Bakerako (...)
ezinbestekoa 
dira jarrera
baketsuak; are
gehiago esango
nuke, jarrera
bakeosoak”

"Zaila zaie ulertzea
Euskadin jarreraz
aldatu behar duten
bakarrak eurak direla:
indarkeriari argi eta
garbi uko egin behar
dioten bakarrak,
erabiltzen edo zuritzen
duten bakarrak
direlako; aurpegi
politikoa eta jokamolde
publikoa aldatu behar
duten bakarrak, orain
arte hiritarren
bizitzan larderia,
estortsioa eta hilketa
adierazten dituzten
bakarrak direlako".

F. Savater ‘DV’ | 2006-05-13



LEHENENGO ERREGIONAL MAILA

KIROLA Itziar
Mallabiabarrena
saskibaloi
jokalariarekin egon
gara hizketan | 19

• Eskubaloian, Bergarak etxean jokatutako du finalerdietako partidua |  14

• Areto futbolean, Eskoriatzak 3-5 galdu zuen Allerruren aurka | 17

Bikain

BERGARA

2-0
PEDRUSCO

Bergara | Sesma, Josu (Gallas, 90.
min.), Surra (Txomin, 65. min.), Iker,
Oier, Aritz, Txanpi, Martin (Andoni, 70.
min.), Imanol (Eloy, 60. min.), David eta
Eneko (Asier, 45. min.)

Pedrusco | Javi, Unai (Arkaitz, 25.
min.), Fran, Imanol, Alberto (Merino, 75.
min.), Iker, Suker, Gorka, Eneko, Angel
eta Caro.

Golak: 1-0 Eneko (17. min.), 2-0 Surra
(penaltiz, 30. min.).

Epailea | Ez zuen lan handirik izan.
85. minutuan Pedrusco taldeko Gorka
kaleratu zuen.

Bestelakoak | Ikusle asko bildu zen
atzo Agorrosinen Bergara animatzeko.
Zaleak pozik atera ziren zelaitik Ber-
gararen garaipenaren ondoren. 

Esandakoak

“Gure helburua
gaurko partidua
irabaztea zen, eta
hori lortu dugu.
Hala ere, joko
aldetik partidua ez
da ona izan”.
ANDONI RODRIGUEZ|
BERGARAKO JOKALARIA

“Azkeneko
partiduetara zale
asko etorri da.
Zelaian jokoan
zaudela zaleen
babes hori asko
eskertzen da”.
ARITZ AGIRRE |
BERGARAKO JOKALARIA

Igoera faserako txartela
Bergarak ondo egin zuen
bere lana atzoko lehian, eta
helburua lortu zuen: igoera
fasea jokatzea. Jokoa ona ez
izan arren, preferentera
igotzea posible da oraindik.

Kaskar

Bigarren zatia
Bergarak lehenengo zatian
utzi zuen erabakita partidua.
Horrela, bigarrenean ez zen
aparteko ezer ikusi. Jokoa
gogorra izan zen, eta, horren
ondorioz, epaileak Elgoibarko
jokalari bat egotzi zuen.

Arantzazu Ezkibel

Bergara preferente mailara igo-
tzeko lehiatuko da Euskalduna-
ren aurka. Atzo Pedruscori 2-0 ira-
bazi eta gero, Bergarak sailka-
peneko 2. postuari eutsi dio. 

LEHENENGO ZATIAN ERABAKI
ZEN NORGEHIAGOKA
Bergararrak hasieratik atera
ziren golaren bila. Horrela, 10.
minutuan David Canasek ezke-
rreko hegaletik erdiraketa poli-
ta egin zuen, baina ez zen Ber-

Agorrosinen bildutako zaleek
gogoz ospatu zuten gola.

Bergarak lasaitasuna eman-
go zion gola lortu nahi zuen. 30.
minutuan, elgoibartarren arean
izandako eskua adierazi zuen

JOSETXO ARANTZABAL

Aukerak izan zituen arren, Martinek ez zuen golik egin atzokoan.

Bergarak igoera fasea
jokatzeko txartela lortu du

AGORROSIN JENDEZ BETE ZEN PARTIDUA IKUSTEKOFUTBOLA I 

garako jokalaririk errematera
iritsi. Ezerezean geratu zen jokal-
dia, beraz.

Enekok beste aukera garbi
bat izan zuen minutu gutxira.
Baloia bularrarekin jaitsi eta
atezainaren aurrean bakarrik
geratu zen Bergarako aurrelaria,
baina jaurtiketa gora joan
zitzaion. Bigarrenean, ordea, ez
zuen hutsik egin. Eskumako
hegaletik egindako erdiraketa
jaso eta baloia sare barrura sar-
tu zuen. Hain zuzen, 17. minu-
turako Bergara aurretik zen.

Atzo jende asko hurbildu zen
Agorrosinera Bergararen eta
Pedrsucoren arteko lehia ikustera;
zaleak pozik atera ziren zelaitik

epaileak. Penaltia jaurtitzeko
ardura Surrak hartu zuen eta ez
zuen hutsik egin. Bergarako atze-
lariak 2-0 aurreratu zuen etxeko
taldea.

JOKO GOGORRA
Bigarren zatian jokoa gogortu
egin zen Agorrosinen. Pedruscok
ez zuen ezer jokoan, baina, hala
ere, gogor jokatu zuen. Horrela,
Pedruscok jokalari bat gutxia-
gorekin bukatu zuen partidua.

Bergarak nahiko zuen emai-
tzari eutsita, eta ezer gutxi egin
zuten zelaian. Asierrek izan zuen
hirugarrena egiteko aukera, bai-
na bi aldiz baloia kanpoa jaurti
zuen.

Azkenean, helburua lortu
zuen Bergarak; partidua irabazi
eta bigarren postuari eustea.
Orain, igoera jokatu behar dute.

Lehenengo gola
Enekok egin zuen,
lehen ordu
laurdena beteta

Bergarak
Euskaldunaren
aurka jokatuko du
preferenterako
igoera fasea

FUTBOLA

PREFERENTE MAILA

Arantzazu Ezkibel

Oñatiarrek erraz irabazi zuten
partidua, baina baita Real Unio-
nek ere. Beraz, datorren astera
arte ezin izango du Aloñak igo-
era ospatu.

JOKO POLITA LESAKAN
Aloñak, garaipena eskuratzeaz
gain, joko polita egin zuen zapa-
tuan Lesakan.

Aitor Oruetaren taldeak
intentsitate osoarekin jokatu
zuen. Horrela, 25. minutuan,
korner baten ondoren Iban Asto-
lak lehenengo gola egin zuen.
Lehenengo zati osoan, Beti Gaz-
tek ez zuen arriskurik sortu
Aloñaren atean. Atsedenerako
5 minutu falta zirela, atera jaur-

Aloñak ezin izan zuen
igoera Lesakan ospatu

ARTXIBOA

Lehenengo itzuliko partiduan ere, Aloñak 3-0 irabazi zion Beti Gazteri.

ti zuten etxekoek, baina ezela-
ko minik egin gabe.

Bigarren zatian, Aloñak par-
tidua erabakitzea lortu zuen.
Hegaletik ateratako falta bate-
an, Haritzek baloia ukitu eta
zutoinean eman eta gero Xabi
Elgarrestak baloia sareetan sar-
tu zuen.

Beti Gaztek partidua joka-
lari bat gutxiagorekin amaitu
zuen. Horrela, Aloñak hiruga-
rren gola egin zuen Jon Astiga-
rragaren bitartez.

JARRAITZAILEAK BIKAIN
Kamiseta gorri eta guzti, jarrai-
tzaile ugari joan zen Lesakara
Aloña animatzera. Oraingoz,
datorren astera arte itxaron
beharko dute igoera ospatzeko.

BETI GAZTE

0-3
ALOÑA MENDI

Beti Gazte | Telletxea, Etxebeste (Her-
nandorena, 53. min.), Almandoz, Arruy,
Telletxea, Irazoki (Irigoien, 89. min.),
Apeztegia (Maia, 65. min.), Fernandez,
Larralde (Pikabea, 73. min.), Saralegi eta
Lasaga

Aloña Mendi | Elgarresta, Olalde, Asto-
la, Barrena, Idigoras (Astigarraga, 68.
min.), Igartua, Arregi (Henry, 87. min.),
Lopez, Zubia, Elgarresta eta Aramendi
(Martin, 90. min.)

Golak: 0-1 Astola (32. min.), 0-2 Elgarresta
(54. min.), 0-3 Astigarraga (89. min.). 

Epailea: Merino jauna. Beti Gazte taldeko
Saralegi bota egin zuen.

Mireia Bikuña

Partidu borrokatua jokatu zuten
zapatuan Txerloia futbol zelaian
Anaitasunak eta Mondrak. Anai-
tasunak puntuak behar zituen
sailkapeneko azken lekuetatik

Mondra esku-hutsik
itzuli zen Azkoititik

ihes egiteko. Hala, lehenengo zati-
ko gol aukerarik garbiena Anai-
tasunak izan zuen, burukada bati
esker.

GOLA, BIGARREN ZATIAN
Bigarren zatian joko hobea ikusi
zen Txerloian. Eta harekin bate-
ra, baita gol aukera gehiago ere.
Baina Anaitasunak egin zuen par-
tiduko gol bakarra. 65. minutuan
lortu zuen Expositok.

Markagailua kontra zuela,
Gordobilen taldeak izan zuen
aukerarik partidua berdintzeko,
eta baita irabazteko ere.

ANAITASUNA

1-0
MONDRA

ARTXIBOA

Illart, Anaitasunako jokalariez inguratuta, jokoa jarraitzen.

Mireia Bikuña

Zailtasun barik eskuratu zituen
UDAk zapatuan Hernaniren
aurka jokoan zeuden hiru pun-
tuak. Hain zuzen, atsedenaren
aurretik lortu zituen bi golak
Felix Recioren taldeak.

Arazo barik irabazi zuen
UDAk etxetik kanpo

LEHENENGO GOLA, 
8. MINUTUAN
Hasierako minututik hartu
zuen norgehiagoka mendean
UDAk. Hala, 8. minuturako
lehen gola egin zuen. Korner
erdiraketa batean, buruz erre-
matatu zuen Gorka Iturbek.
Eta alde horrekin hobeto kon-
trolatu zuen jokoaren erritmoa
Aretxabaletako taldeak. 

Bigarren gola, berriz, atse-
denaren aurretik lortu zuen
Igor Arriagak. 36. minutua zen.
Dagoeneko 26 gol egin ditu joka-
lari aretxabaletarrak denbo-
raldi honetan. Preferente mai-

lako golegile nagusia da Igor
Arriaga. Hala, atsedenean UDA
zen nagusi markagailuan (0-2).

Bigarren zatian Hernanik
bere lerroak aurreratu zituen.
Gol aukera garbirik izan ez bazu-
ten ere, baloi luze asko bidali ziz-
kioten aurrelariari. Hernanik,
edozelan ere, ez zuen golik egin.

UDA-ZARAUTZ
Zarautz izango da hurrengo bisi-
taria Ibarra futbol zelaian. UDA-
ren eta Zarautzen artean bost
puntuko aldea dago. Zarauzta-
rrek asteburuan galdu egin dute
Touringen aurka.

HERNANI

0-2
UDA

Emaitzak eta sailkapenak

Emaitzak
Irun 1902-Berio 0-0
Anaitasuna-Mondra 1-0
Hondarribia-Allerru 0-0
Trintxerpe-Zestoa 4-1
Hernani-UDA 0-2
Zarautz-Touring 1-2
Ordizia-Pasaia 4-0
Mutriku-Orioko 1-2
Beti Gazte-Aloña Mendi 0-3
Idiazabal-Real Union 1-4

Hurrengoak
Irun 1902-Real Union
Berio-Anaitasuna
Mondra-Hondarribia
Allerru-Trintxerpe
Zestoa-Hernani
UDA-Zarautz
Touring-Ordizia
Pasaia-Mutriku
Orioko-Beti Gazte
Aloña Mendi-Idiazabal

Puntuak J I G B GA GK
1. Aloña Mendi 76 36 23 8 4 73 41
2. Real Union 72 36 22 8 6 73 36
3. UDA 68 36 20 8 8 62 32
4. Zarautz 63 36 18 9 9 69 42
5. Ordizia 62 36 20 14 2 66 49
6. Trintxerpe 56 36 17 14 5 62 51
7. Touring 54 36 15 12 9 51 51
8. Pasaia 53 36 13 14 9 60 50
9. Hondarribia 52 36 14 12 10 44 51
10. Mondra 50 36 14 14 8 52 43
11. Hernani 50 36 14 14 8 48 53
12.Mutriku 48 36 14 15 6 43 46
13. Berio 46 36 12 14 10 51 51
14. Anaitasuna 45 36 13 17 6 52 48
15. Irun 1902 42 36 11 16 9 48 63
16. Idiazabal 42 36 11 16 9 40 56
17. Zestoa 40 36 10 16 10 41 58
18. Orioko 32 36 7 18 11 43 82
19. Beti Gazte 26 36 5 20 11 38 64
20. Allerru 21 36 4 23 9 31 79

PREFERENTE MAILA

Emaitzak

Ondarru-Mundarro 0-1

Gaztetxea-Eibartarrak 3-3

Elgoibar-Amaikak Bat 2-0

Vasconia-Segura 4-3

Lagun Onak-Amara Berri 1-1

Bergara-Pedrusko 2-0

Urola-Ilintxa 1-0

Zumaiako-Sto. Tomas Liz. 4-3

Puntuak J I G B GA GK
1.Urola 76 30 24 2 4 76 25
2.Bergara 65 30 20 5 5 69 25
3.Zumaiako 65 30 20 5 5 75 29
4.Mundarro 52 30 15 8 7 51 45
5.Ilintxa 48 30 14 10 6 59 50
6.Amaikak Bat 46 30 12 8 10 52 37
7.Elgoibar 43 30 13 13 4 47 44
8.Pedrusco 41 30 11 11 8 47 44
9.Sto. Tomas Lizeoa 40 30 12 14 4 51 62
10.Eibartarrak 39 30 10 11 9 56 51
11.Lagun Onak 38 30 10 12 8 46 46
12.Amara Berri 37 30 11 15 4 39 47
13.Segura 28 30 8 18 4 42 73
14.Vasconia 24 30 7 20 3 43 74
15.Aurrera Ondarroa 22 30 5 18 7 26 55
16.Legazpiko Gazte. 9 30 1 23 6 33 111

LEHENENGO ERREGIONAL MAILA



FORD MUGARRI

35-23
EL PILAR

Ford Mugarri | Valle (1), Aranburuzabala,
J. Eskibel (3), A. Eskibel, E. Gartzia (1), A. Gar-
tzia (2), Martinez de Mendibil, Murillo (3),
Calleja (2), Altzelai (6), Isasmendi (7), Ote-
gi (7) eta Olaberria (3).

El Pilar | Ulibarri, Fernandez (1), Armentia
(2), Diaz Araia, Fernandez (2), Ramirez (2), Lavin
(2), Ugarte (2), Jungitu, Saez (2), Monreal (5),
Jimenez (3), Martinez eta Otxoa (2).

Golak 5 minuturo: 4-2, 6-3, 9-5, 12-7, 14-9,
16-11. Atsedena. 21-13, 23-14, 27-17, 29-20, 32-
23, 35-23.

Puntu bat falta
zaie igotzeko

Mireia Bikuña

Ford Mugarrik El Pilar taldea
mendean hartu eta Donibanek
bere partidua irabazi ondoren,
igoera faseko sailkapena asko
argitu da. Bi partidu falta dira
igoera amaitzeko eta Andoni
Arandoren taldeak puntu bat
besterik ez du behar datorren
denboraldian Euskadiko Txa-
pelketa jokatzeko. Asteburuan
jokatuko du Arrasaten, Doni-
baneren aurka.

BIGARREN ZATIA
Ford Mugarrik zapatuko parti-
dua bigarren zatian erabaki zuen.

JOSETXO ARANTZABAL

Jonan Eskibel, argazkian, El Pilarreko defentsa gainditu nahian.

Atsedenera 5 goleko aldearekin
iritsi ondoren (16-11), 15. minu-
tuan errenta hamar golekoa zen.
Beste behin, azpimarratzekoa da

Asier Valle atezainak egindako
lana. Posizio askotatik egindako
jaurtiketak gelditu zituen eta gol
bat ere egin zuen.

• LEHENENGO TERRITORIALA, IGOERA TXAPELKETA

ESKUBALOIA

Arantzazu Ezkibel

Bergarak sailkapeneko lehe-
nengo postuan amaitu du Kopa-
ko ligaxka; beraz, finalerdieta-
ko partidua etxean jokatuko
dute mahoneroek.

ZAPATUKOA PARTIDU 
TXARRA
Zapatuan asko sufritu zuen Ber-
garak garaipena eskuratzeko.
Allerru, azken postuan dagoen
taldea izan arren, ondo aritu

Bergarak etxean jokatuko
du finalerdietako partidua

ARTXIBOA

Bergarak Kopako partidu guztiak irabazi ditu; 196 gol izan ditu alde eta 147 kontra.

zen Kopa txapelketako azken
partiduan. Horrela, ia partidu
guztia aurretik egotea lortu
zuten.

Bergararrek, urduri, parti-
du txarra egin zuten. Defen-
tsan makal aritu ziren eta era-
soan huts asko egin zituzten.
Jokaldiak bukatzeko arazoak
izan zituzten eta jaurtiketetan
gaizki aritu ziren.

Zapatuko
garaipenak
sailkapeneko
lehenengo
postua eman
dio Bergarari

Bigarren zatian, poliki-poli-
ki, Bergara aurrera joan zen.
Hala ere, bukaerarako 10 minu-
tu falta zirela, atzetik ziren
mahoneroak.

Bergarak defentsa indartu
zuen eta bi gol aurretik jartzea
lortu. Emaitza horrekin, Alle-
rruk galdutzat jo zuen partidua.
Azkenean, mahoneroek lasai-
tasuna hartu eta partidua ira-

baztea lortu zuten. Datorren
zapatuan Labegaraietan joka-
tuko du Bergarak finalerdia.

BESTE TALDEEN EMAITZAK
Asteburukoa Kopako azken jar-
dunaldia izan zen. Arrikrutzek
30-29 irabazi zion Donibaneri eta
Arrasatek 25-28 galdu zuen
Hegialderen aurka. Denboraldia
amaitu da bi taldeontzat, beraz.

• KOPA TXAPELKETA, 1. ETA 2. TERRITORIALA

ALLERRU ESKUBALOIA

27-33
BERGARA

Allerru Eskubaloia | Bergara, Haritz (4),
Ibai (7), Urtzi (1), Borja (1), Igor (5), 
Iban (3), Haritz (5), Roberto, Javier (1)
eta Asier.

Bergara | Uribe (5), Agirre (7), 
Ruben (3), Xabi (2), Iñaki (2), Errasti, 
Zabaleta, Lenisoro (5), Ugalde (2) eta
Plazaola (7).

Golak: atsedenean 15-14.

Aloñak ezin izan
zuen partidua
irabazi 
Arantzazu Ezkibel

Aloña Mendiko mutilek ondo
eutsi zioten zapatuan Zarautz
liderrari. Hala ere, azken momen-
tuan garaipenak ihes egin zien
oñatiarrei eta 19-20 galdu zuten.

Lehenengo zatian partidua
nahiko berdindua izan zen. Bi tal-
deek ondo jokatu zuten. Horre-
la, atsedenera kanpoko taldea bi
goleko aldearekin iritsi zen.

Bigarrenean, Mikel Mantxo-
laren taldeak defentsa gogortu
zuen. Atzealdean eginiko lan ona-
ri esker, kontraeraso ugari egin
zuten etxekoek. Partiduko azken
minutuetan gol bateko aldeare-
kin zegoen Aloña, baina erasoan
izandako hutsen ondorioz, Zarau-
tzek bi gol sartu zituen jarrian,
eta garaipena eskuratu.

• KOPA TXAP., GAZTEAK

Etxeko azken
partiduan ezin
garaipena lortu
Arantzazu Ezkibel

Etxeko azken partiduan txarto
jokatu zuten bergararrek, eta
ondorioz 15-27 galdu zuten.

Norgehiagoka zaila izan zen
Bergarako taldearentzat. Aur-
karia bigarren postuan sailkatuta
dago eta talde gogorra dela era-
kutsi zuen Labegaraietan. Atse-
denean bost gol atzetik zebilen
etxeko taldea.

Bergarak, berriz, ezer gutxi
egin zuen. Defentsan oso gaizki
aritu ziren, aurkariari jaurtike-
ta samurrak egiteko aukerak
utzita. Eta erasoan ez zituzten
aukerak aprobetxatu. Galduta
ibili ziren Bergarako neskak.

Datorren astean amaituko du
Bergarak aurtengo Kopa txapel-
keta, Zarautzen.

• KOPA TXAP., NESKAK

Emaitzak

EUSKADIKO IGOERA TXAPELKETA
Ford Mugarri Arrasate-El Pilar 35-23

KOPA. 1. ETA 2. TERRITORIALA
Arrikrutz Oñatiko Kobak-Donibane 30-29
Allerru-Bergara 27-33
Arrasate Eskubaloia-Hegialde autoak 25-28

GAZTE MUTILAK. KOPA TXAPELKETA
Bergara atsedena
Aloña Mendi-Aldaketa hamasei 19-20

GAZTE NESKAK. KOPA TXAPELKETA
Verkol Aloña-Elgoibar 24-25
Bergara-Eharialdea 15-27

KADETE NESKAK. KOPA TXAPELKETA 
Verkol Aloña-La Salle 44-4

MAILAZ MAILA



ALOÑA MENDI

32-41
SAN IGNAZIO

Aloña Mendi | Ugarte (4), Losada (4),
Ugarte (4), Maestro (4), Maestro (2), Telle-
ria, Pico (2) eta Fernandez (12).

San Ignazio | Oñate, Iñurrategi (6),
Sanz, Campanera (11), Zabaleta (4), Solis
(5), Juanekorena (15) eta Landa.

Laurdenetako emaitzak: Lehenengo
laurdena 6-7. Bigarren laurdena 12-15. Hiru-
garren laurdena 17-31. Laugarren laurdena
32-41.

Aloñak ezin
liderra gainditu

Arantzazu Ezkibel

Aloñak partidu ona jokatu zuen,
baina ezin izan zuen liderra
mendean hartu.

Etxeko taldeak, lesioak dire-
la-eta, jokalari gutxirekin joka-
tu zuen. Hala, ez zuten gura beza-
lako partidua egin.

Norgehiagoka ondo hasi zen.
Bi taldeek nahiko berdintsu
jokatu zuten bai defentsan eta
baita taularen azpian.

3. LAURDENA, TXARRA
Atsedenean hiru puntu atzetik
zen Aloña (12-15). Baina hiruga-
rren laurdenean jokoan gainbe-

JOSETXO ARANTZABAL

Aloñari hirugarren laurdenean egin zion ihes partiduak.

hera izan zuten eta 5-16ko par-
tziala besterik ez zuten egin.

Azkeneko laurdenean aldea
murriztea lortu zuten etxekoek.

Hala ere, ez zen nahikoa izan eta
hiru puntuek Zubikoatik ihes
egin zuten. Etxeko taldean, Fer-
nandezek 12 tanto egin zituen.

• NESKA GAZTEAK

Aloña 49-33
nagusitu zen
ibarreko derbian 
Arantzazu Ezkibel

Kadete mailako ibarreko der-
bian, Aloña Mendi 49-33 nagusi-
tu zitzaion Bergarari.

Etxeko taldeak joko ona egin
zuen, batez ere defentsan. Azken
partiduekin alderatuz, nabar-
mena izan zen oñatiarrek defen-
tsan izan zuten hobekuntza.

Erasoko jokoan,bi taldeak ibi-
li ziren txukun. Aloñak baloia
ongi mugitu zuen taularen azpian
eta jaurtiketetan fin aritu zen.
Bergarak, ordea, Aloñaren defen-
tsarekin egin zuen topo. Zaila 
egin zitzaion talde mahoneroari
saski azpira heldu eta jaurtitzea.

Laurdenetako emaitzak
hauek izan ziren: 15-4, 14-10, 2-6
eta 19-13. Azkenean, 16 puntuko
aldearekin nagusitu zen Aloña.

• KADETE MUTILAK

SASKIBALOIA

Gutxigatik galdu
zuen kadete
mailako taldeak
Mireia Bikuña

Bost puntuko aldearekin (62-67)
amaitu zen kadete mailako 
Mugarri Alkesako taldeak eta
Ordiziak zapatuan Musakolan
jokatutako norgehiagoka. 
Hasierako bostekoan garrantzi-
tsuak diren bi jokalari barik 
jokatu arren, partidu bikaina
jokatu zuten arrasatearrek. 

IMANOL ZEZIAGAK, 33 PUNTU
Partidua oso parekatua izan zen.
Arrasateko taldeari kosta egin
zitzaion taula azpiko jokoa men-
deratzea.Imanol Zeziagak lortu-
tako puntuei esker, Mugarri
Alkesak eskura izan zuen garai-
pena. Baina une erabakigarrie-
nean, arrasatearrek bi jaurtike-
ta libre huts egin zituzten. Ordi-
ziak jarraian hiruko bi jaurtiketa
egin zituen eta garaipena etxer
eraman zuen.

• KADETE MUTILAK

Mireia Bikuña

Aukera gutxi izan zituen gazte
mailako Mugarri Alkesak dome-
kako norgehiagoka irabazteko.
Easok lehen laurdenetik men-
deratu zuen partidua. Txapel-
dunen ligaxkan jokatutako par-
tidu guztiak galdu ditu Baltza-
tegiren taldeak; Easok, aldiz,
denak irabazi ditu.

Puntu gutxi
partidua
irabazteko

JOSETXO ARANTZABAL

Xabier Merinok bederatzi puntu lortu zituen domekako partiduan.

LEHENENGO LAURDENA, 
ERABAKIGARRIA
Mugarri Alkesari partiduak ihes
egin zion hasieratik. Lehiako
hasierako jaurtiketak huts egin
zituzten. Hala, Easok berehala
hartu zuen aldea markagailuan
(0-11). Hala, Mugarri Alkesako
entrenatzaileak aldaketa hiru-
koitza egin zuen partiduko errit-
moa apurtu nahian, baina alda-
ketak ez zion emaitzarik eman.
Hiru puntu bakarrik egin zituz-
ten arrasatearrek lehenengo
laurdenean; gutxiegi, partidua
irabazteko.

Bigarren laurdena zonakako
defentsarekin hasi zuen Muga-
rri Alkesak. Markagailuko aldea
murrizteko ahaleginean, kon-
traeraso askotan huts egin zuten
eta baloi asko galdu zituzten.
Laurden horretan Easok saski-
ratzeen erritmoa jaitsi egin zuen
arren, aldea 27 puntura zabaldu
zuen. Hala, atsedenean donos-
tiarrak ziren nagusi markagai-
luan: 10-37.

Hirugarren laurdenean par-
tiduko egoera ez zen batere alda-
tu. Mugarri Alkesak jaurtiketa
libreen bidez lortzen zituen pun-

Gipuzkoako txapeldunen ligaxkako
hirugarren partidua jokatu zuten
arrasatearrek domekan; Easok
erakutsi zuen zergatik den liderra

tuak. Bi puntuko saskiratze
gutxi lortu zituzten domekan.
Lehenengo hiru laurdenetan, bi
besterik ez. Hirugarren laurde-
naren amaieran, 17-49 erakusten
zuen markagailuak.

LAUGARREN LAURDENA, 
ONENA
Azken laurdenean egin zuen Bal-
tzategiren taldeak jokorik onena.
Jaurtiketa libreak alde batera

utzi eta bi eta hiru puntuko sas-
kiratzeak lortu zituzten. Laurden
horretan, gainera, Easok baino
puntu gehiago egin zituen.

Baina ez zuten aukerarik izan
markagailuari buelta emateko.
Lehenengo laurdenean Easok lor-
tu zuen aldea amaiera arte man-
tendu zuen. Donostiako taldea
lider da eta sailkapeneko lehen
tokian egoteko dituen arrazoiak
erakutsi zituen Musakolan.

• GIPUZKOAKO LIGA, GAZTE MAILA

MUGARRI ALKESA

38-65
EASO A

Mugarri Alkesa | Atxa (2), Zeziaga (12),
Elortza, Merino (9), Aranburu (4), Barbe-
rena, Zeziaga (5), Briñas (3), Zeziaga, Rodri-
guez (2) eta Some (2).

Easo A | Egimendia (4), Martinez (4),
Egala (19), Mayans (8), Viera, Rosat (10),
Elizegi (14), Aizpun (3), Iglesias (3) eta
Campo.

Laurdenetako emaitzak: Lehenengo
laurdena 3-22. Bigarren laurdena 10-37.
Hirugarren laurdena 17-49. Laugarren
laurdena 38-65.

Emaitzak

GAZTE MUTILAK
Mugarri Alkesa-Easo A 38-65
Araneta-Cafes Aitona B 56-38
Aloña Mendi atsedena

GAZTE NESKAK
Aloña Mendi-San Ignacio 32-41
Eskoriatza-Litaphar 18-33

KADETE MUTILAK
Mugarri Alkesa-Ordizia 62-67
Aloña Mendi-Lacor 49-33

KADETE NESKAK 
Antigua-Eskoriatza 31-27
Bergara-Axular 48-42

MAILAZ MAILA

Eskola kirola

"Batzuetan etortzen dira gurasoak eta
neba-arrebak gu ikustera. Eta kasu horie-
tan hobeto jokatzen dugu, asko animatzen
gaituztelako".

MARIA, OLATZ ETA JONE I

URTXINTXAK

"Gure lagunak etortzen dira eta normale-
an gurasoren bat ere bai, baina ez denak.
Gurako genuke eurak ere, lagunak beza-
la, gu animatzera etortzea".

LEIRE ETA ITZIAR I

IPOTXAK

"Batez ere lagunak etortzen dira gu ani-
matzera. Gurasoak gutxitan hurbiltzen
dira; dena den, ondo egongo litzateke eurak
ere gu animatzera etortzea".

AINHOA B., LEIRE ETA NEREA I

ERREKALDE

"Gehienbat lagunak hurbiltzen dira gu
ikusi eta animatzera, gurasoak gutxi
etortzen dira. Ilusioa egingo liguke gehia-
go eta sarriagotan etortzea".

AINHOA M., NAIARA ETA AINHOA A. I

ARRAINAR

• GAZTETXOEK IKUSLEEN ARTEAN GURASOEN FALTA NABARI DUTE

OÑATI

Zapatuko partiduekin
dagoeneko finkatuta geratu
da nesken sailkapena

Ibarra futbol zelaian aurkitu
genituen 5. mailako neskak
areto futbolean jokatzen

Zapatuan Oñatira hurbildu
ginen gaztetxoak baloiaren
atzetik korrika ikustera 

"Ilusioa egingo liguke gurasoak gu
ikustera sarriagotan etortzeak"

Urtxintxak. Naiara, Amaia, Irene, Olatz, Irma, Ane, Helene, Maria 
eta Jone.

GEAXI EZPELETA

Arrainar. Jone, Ainhoa A., Leire, Ainhoa M., Naiara, Arantzazu 
eta Amaia.

GEAXI EZPELETA

Ipotxak. Ainhoa B., Leire A., Nerea, Leire I., Itziar eta Ainhoa T.; horiek
jokatu zuten partidua zapatuan.

GEAXI EZPELETA

Errekalde. Janire, Claritza, Jone, Izar, Julian (entrenatzailea), Alix,
Olaia, Amaia eta Irati.

GEAXI EZPELETA

Geaxi Ezpeleta

Oñatiko futbol zelaiaren ingu-
ruan guraso batzuk ikusi genituen
arren, neskatilek orokorrean
ama-aiten animuak faltan suma-
tzen dituztela onartu ziguten.
Askok egiten baitute kale seme-
alaben partiduetan. Neskatoek
esan zigutenez, "animuek hobeto
jokatzen laguntzen digute, eta,
beraz, gurasoak ere gu anima-
tzera etortzeak lagunduko ligu-
keela uste dugu". Dena den, onar-
tu beharra dago guraso batzuek
ez dutela sekula kalerik egiten.

Animu gehiagoren faltak ez
zituen neskak kikildu, ordea. Eta
partidu ikusgarriak eskaini zituz-
ten bertaratu ginenontzat. Urdu-
ritasunaren ondorioz haserreal-
ditxoren baten  testigu izatea ere
egokitu zitzaigun arren, jardu-
naldi polita izan zen.   

LEHEN POSTUA ARRAINAR
TALDEKO NESKENTZAT
Areto futboleko nesken txapel-
ketako sailkapena finkatuta gera-
tu zen zapatu goizean jokatu zituz-
ten bi partiduetan. Jokoan zego-
ena nabarian, neskatilek ezin
izan zuten barneko urduritasu-
na ezkutatu.

Hala, Arrainar taldeko nes-
kek jasoko dute lehenengo pos-
tuari dagokion kopa. Horretara-
ko, baina, beste kiroletako txa-
pelketak amaitu arte, ekainera
arte, itxaron beharko dute.



JOSETXO ARANTZABAL

Allerru sailkapenari begira aurkari zuzena zen, eta Eskoriatzak nahi-
taez garaipena behar zuen mailari eusteko. Baina ez zuen irabazi,
eta orain oso zail jarri zaizkio gauzak. Allerruren aurka galdu ondo-
ren, beste talde batzuek beste maila batzuetan egiten dutenaren zain
geratu beharko dute maila galtzen duten jakiteko. Hala bada, dato-
rren urtean euskal ligan jokatu beharko dute. 

ESKORIATZAK GALDU EGIN ZUEN (3-5)

• ARETO FUTBOLA, NAZIONAL B MAILA

San Isidro jaien barne, gimna-
sia erritmikoko erakustaldia
egin zuten zapatuan Musakola-
ko kiroldegian. Arrasateko Dra-
goi Gimnasia Taldeko 79 neska
aritu ziren ikasturtean landu-
tako ariketak erakusten. 

Banakako eta taldekako ari-
ketak egin zituzten, eta musika
alaiarekin lagundutako koreo-
grafiak erakutsi zituzten.
Baloiak, sokak eta uztaiak era-
bili zituzten.

Ikasturte amaierako ekital-
dia izanik, harmailak jendez
gainezka egon ziren. Gimnasta
gaztetxoen gurasoak eta lagu-
nak bildu ziren bertan, argazki
kamerak eskutan zituztela.

JOSETXO ARANTZABAL

79 GIMNASTA 
IKASTURTE AMAIERAKO
ERAKUSTALDIAN 

• GIMNASIA ERRITMIKOA

BESTELAKOAK

JOSEBA ZUBIZARRETA

Arrasateko pilota taldeak ondo hasi du Herri Arteko Txapelketa. Egu-
bakoitzean Elgoibarren jokatutako partiduetan, 2-1 nagusitu zitzaien
etxeko taldeari. Lehia joan-etorrian erabakitzen da; beraz, datorren
asteko emaitzen zain daude Arrasatekoak aurrera egiten duten edo
ez jakiteko. Uarkapen jokatuko den kanporaketa irabazi eta aurre-
ra eginez gero, final-laurdenetara pasako dira arrasatearrak.

ARRASATEK 2-1 IRABAZI ZION ELGOIBARRI

• PILOTA, HERRI ARTEKO TXAPELKETA

Arantzazu Ezkibel

Caja Rural taldeko Garikoitz
Bravo izan zen azkarrena Aran-
tzazuko Igoeran. Garikoitzek 23
minutu eta 26 segundo behar
izan zituen Arantzazura dau-
den 9,3 kilometroak egiteko.

MENDIKO SARIA ERE IRABAZI
Oñatiko Triana auzotik atera
ziren txirrindulariak, 16:30ean.
Garikoitzek hasi bezain laster
hartu zion aurre tropelari. Ihe-
saldian, Hasier Olea izan zuen

lagun. Arantzazuko aparkale-
kura biak batera iritsi ziren,
baina helmugara iristeko azken
aldapan, Garikoitzek indartsu
zegoela erakutsi, aurre hartu
zion eta lehenengo iritsi zen
helmugara.

Txopekuan eta Urtiagainen
zeuden tarteko helmugetan ere
Garikoitz Bravo izan zen azka-
rrena, 9 minutu eta 10 segundo-
rekin. Horrela, mendiko saria,
berriz berak jaso zuen. Talde
onenaren saria Caja Ruralek
eraman zuen. 

Garikoitz Bravo azkarrena
Arantzazuko igoeran

Txirrindularitza

ARANTZAZU EZKIBEL

Lasterketaren ostean, irabazleak saria jasotzen.

64 parte-hartzailek eman zioten hasiera Arantzazuko
Igoerari; eta helmugara, berriz, 63 iritsi ziren

• 38. ARANTZAZUKO IGOERA

Emaitzak

1. Garikoitz Bravo Oiarbide (0:23:26)

2. Hasier Olea Larrauri (0:23:31)

3. Julen Mitxelena Tolosa (0:23:39)

4. Imanol Iza Carrizo (0:23:54)

5. Gorka Ursua Oñederra (0:23:54)

6. Anton Anduaga Izurrategi (0:23:56)

7. Joseba Muguruza Lazpiur (0:24:33)

8. Asier Penabad Ruiz (0:24:43)

9. Jon Izagirre Insausti (0:24:43)

10. Urko Eizagirre Illarramendi(0:24:57)

JOSETXO ARANTZABAL

Otala Zelaiko 28. herri krosean Asier Cuevas eibartarra izan zen azka-
rrena. Otala Zelaitik atera eta Urkuluri eman zioten itzulia parte-
hartzaileek, denera 8.410 metro. Guztira 62 korrikalari aritu ziren
lasterketan. Emakumezkoen artean, Pasaiako Maria Mendibe izan
zen irabazlea. Lehenengo aretxabaletarraren saria Beñat Arnaizek
eraman zuen. Korrikalariek eguraldia lagun izan zuten atzokoan.

ASIER CUEVAS EIBARTARRA NAGUSITU ZEN

• OTOLA ZELAIKO KROSA

FUTBOLA

| REALEKO ZALEA ETA BAZKIDEAUNAI LAZKANO

Xabier Urtzelai

Bartzelonan galduta amaitu du
Realak denboraldia.

Bai, baina zapatukoa ez zen
aurreko urteotako patxanga
modukoa izan.  

Realak denboraldi txarra egin
du, baina taldearekin batera zale-
ekin ere haserre zaude.

Hala da bai. Realeko zale askok
amorratu egiten naute. Joan den
astean, adibidez, hainbat taldek
eutsi zioten kategoriari. Gainon-
tzeko futbol zelaietan zaleek txa-
loekin agurtu zituzten jokalariak,
eta Anoetan txistu egin genien.
Jendea arduratuago zegoen Nihat
agurtzeko taldea animatzeko bai-
no.

Diotenez jokalari askok utziko
omen dute Reala, eta komunikabi-
deetan izen asko dabiltza dantzan.
Nor dago soberan?

Bat baino gehiago, seguru, bai-
na ni ez naiz izenak esaten hasi-
ko. Zuzendaritzakoek erabaki
beharko dute hori, baina gera-
tzen direnek konpromisoarekin
egin dezatela. 

Azpimarra iezazkidazu, onera-
ko eta txarrerako, denboraldiko hiru
norgehiagoka.

Realak Racingen kontra joka-
tu zuenean Aranburu lesionatu
egin zen. Jokalari bat baino askoz
ere gehiago galdu genuen hor.
Realak Osasunaren zelaian joka-
tu zuenean, berriz, haserre amai-
tu nuen neure taldeko zaleekin.
Fabore bat zor zigutela esaten zie-
ten gorritxoei, eta espainolak zire-
la oihu egin. Indar Gorrikoak Real!
Real! oihukatzen hasi zirenean,
berriz, txistu egin zieten. Celtaren
kontra galdu genuen Liga, eta

eurei ez diegu ezer esaten, eta tal-
de euskaldunari, berriz, bai. Lehen
ere esan dut Anoetako zale batzue-
kin nazkatuta nagoela. Eta amai-
tzeko, joan den asteko partidua
azpimarratuko dut, mailari eutsi
eta arnasa hartu genuelako.  

Osasunak eta Sevillak erakutsi
dute sekulako aurrekontu barik tal-
de sendoa egin daitekeela.

Realak ere erakutsi izan du
hori, baina ez azken urteotan.
Bigarren postuan geratu ginen
urtea alde batera utzita, zazpi urte
egin ditugu azken jardunaldietan
mailari eusteko sufritzen. Talde-
ak lan egiteko jarraikortasuna
behar du. Entrenatzaile aldaketak,
zorren kontua, lesioekin zorte txa-
rra... Kontu horiek guztiek ez dute
batere lagundu. Bakerok jarrai-
tuko duela entrenatzen? Oso ondo,
berri ona da hori.

“Taldeak ez du neurria
eman, baina zaleek ere ez”

“Taldeak lan
egiteko
jarraikortasuna
behar du”

LEHENENGO MAILA

XABIER URTZELAI

Taldearekin batera, Anoetako zale askorekin dago haserre Unai.

Dmitri Piterman
Beste behin, Alavesko
presidenteak beteko du tartetxo
hau. Aurreikuspen guztiak beteta,
Pitermanekin Bigarren Mailan
amaitu du Alavesek. Jarraitzea
gura duela da txarrena.

Xabier Urtzelai

Lana. Realeko jokalariek orain
hartuko dituzte oporrak, eta
atseden hartuta itzul daitezela,
datorren denboraldian ere
dena beharko dute-eta.
Sailkapenari begiratuta,
baina, bistan da taldeko
zuzendaritzak gogor jarraitu
beharko duela lanean. Realak
inoiz baino partidu gehiago
galdu ditu aurten (20); 65 gol
egin dizkiote eta etxetik
kanpora talde makalena izan
da. Baina, datu bakarrak
laburtzen du denboraldia:
Lehenengo Mailan geratuko
direnen artean, Reala izan da
txarrena.   

Azkena ere ez. Oraingoan
inork ezingo du esan Reala
arratsaldea igarotzera joan
zenik Montjuïcera. Bakeroren
mutilek hesiaren kontra izan
zuten Lotina bera, baina 91.
minutuan egin zuen Corok
denboraldi osoko lana balio
duen gola. Realak ezin izan
zuen urduritasunak jota

zegoen taldea mendean hartu.
Horren ondorioz,
gasteiztarrek segundo batean
egin zuten salto poztasunetik
negargurara. Baina negar egin
zuena Lotina bera izan zen,
bizkaitarrak hamar kilo galdu
zituen momentuan. 

Bigarren mailara. Ondo dakit
Realeko zale askok ez dutela
pena handirik hartu Alavesek
maila galdu duelako.
Derbietan dena ez da
kontatzeko modukoa izaten,
eta gogoan dut Reala gaizki
zebilenean Mendizorrotzan
entzun genituenak. Hiru inozo
baino gehiago izan ziren,
baina bat nator Unaikin:
Realeko zaleen artean ere
inozo galantak ditugu. Euskal
ordezkari bat galdu dugu
futbolaren maila gorenean. 

Agurrak. Ondo dakigu jokalari
batzuek ez dutela jarraituko
(Nihat, Mark Gonzalez...). Eta
beste izen asko dabiltza
dantzan. Aldaketak hoberako
izan daitezela, behintzat.

Javier Agirre
Clementek eta Bakerok euren
taldeek Lehenengo Mailari eustea
lortu dute. Mexikarrak
Txapeldunen Liga gertu duen
taldea egin du. Atletico Madrilen
izango du erronka berria.

Harmailatik

Badago zertan
jardun

Emaitzak eta sailkapenak / Espainiako Liga Txapelketa

Cadiz-Malaga 5-0

Celta-Getafe 1-0

Mallorca-Zaragoza 3-1

Atletico-Betis 1-1

Vila-real-Racing 2-0

Espanyol-Reala 1-0

Alaves-Deportivo 1-0

Sevilla-R.Madril ast.

Osasuna-Valentzia ast.

Athletic-Bartzelona ast.

EMAITZAK 

HURRENGOAK

Sevilla-R.Madril ast.

Osasuna-Valentzia ast.

Athletic-Bartzelona ast.

Barça-Arsenal ast.

Puntuak J I G B GA GK

1. Bartzelona 82 37 25 6 7 79 32

2. Real Madril 70 37 20 7 10 67 36

3. Valentzia 69 37 19 6 12 57 31

4. Osasuna 65 37 20 12 5 47 42

5. Sevilla 65 37 19 10 8 50 36

6. Celta 64 38 20 14 4 45 33

7. Vila-real 57 38 14 9 15 50 39

8. Deportivo 55 38 15 13 10 47 45

9. Getafe 54 38 15 14 9 54 49

10. Atletico 52 38 13 12 13 45 37

11. Zaragoza 46 38 10 12 16 46 51

12. Mallorca 43 38 10 15 13 37 51

13. Athletic 42 37 10 15 12 37 45

14. Betis 42 38 10 16 12 34 51

15. Espanyol 41 38 10 17 11 36 56

16. Reala 40 38 11 20 7 48 65

17. Racing 40 38 9 16 13 36 49

18. Alaves 39 38 9 17 12 35 54

19. Cadiz 36 38 8 18 12 36 52

20. Malaga 24 38 5 24 9 36 68

1. Vila-real-Racing 1

2. Sevilla-R.Madril ---

3. Cadiz-Malaga 1

4. Celta-Getafe 1

5. Espanyol-Reala 1

6. Alaves-Deportivo 1

7. Mallorca-Zaragoza 1

8. Atletico-Betis X

9. Osasuna-Valentzia ---

10. Levante-Tenerife 1

11. Murtzia-Numantzia 1

12. Albacete-Castellon X

13. Gimnastic-Almeria 1

14. Eibar-Valladolid 2

15. Athletic-Bartzelona ---

KINIELA

SAILKAPENA

Euskal taldeen asteko hamaikakoa

Edu Alonso
(Alaves)

Sarriegi
(Alaves)

Labaka
(Real)

Garrido
(Real)

Alberto
(Real)

Astudillo
(Alaves)

Nihat
(Real)

Xabi Prieto
(Real)

Bodipo
(Alaves)

Mark Gonzalez
(Real)

Gari Uranga
(Real)

ELKARRIZKETA

Ilargi plaza 4
943 79 06 57

ARETXABALETA

GIDARI 
EUSKALDUNA

behar du Bergarako enpresa
batek. Astelehenetik ostira-
lera lan egiteko. B1 gidabai-

mena beharrezkoa da.

Interesatuok deitu:

650 13 77 14

LAN ESKAINTZA

JOSETXO ARANTZABAL

Itziarrek 2005 Aukea saria jaso zuen zapatuan Arrasateko Udalaren eskutik.

Itziar Mallabiabarrena arrasatearrak 18
urte besterik ez ditu. Hala ere, eskarmentu
handiko kirolaria da. Azken lau urteak
Bartzelonan eman ditu, errendimendu

handiko zentro batean saskibaloian
jokatzen. Aurten, Hondarribia-Irun taldeak
fitxatu du, lehenengo mailako nesken
taldean jokatzeko. Arrasateko Udalak

Itziar saritu du Aukea sariarekin, izan
duen kirol ibilbide aberasgarria dela-eta.
Itziarrek Espainiako selekzioarekin
Europako Txapelketa jokatuko du aurten.

“Azken lau urteotan egunero sei ordu entrenatu
naiz; beraz, merezitako saria dela esan daiteke”

HONDARRIBIA SASKIBALOI TALDEKO JOKALARIAITZIAR MALLABIABARRENA I

Arantzazu Ezkibel

Merezitako saria jaso duzu Arra-
sateko Udalaren eskutik. Pozik
egoteko modukoa izango da.

Bai, oso pozik nago. Uste dut
lan handia egin dudala, 14 urte-
rekin etxetik joan nintzenetik.
Azken lau urteotan egunero ia 6
ordu entrenatu naiz eta udan ere
urtero selekzioarekin ibili naiz.
Beraz, merezitako saria dela esan
daiteke.

Eskertzekoa da jendea nire-
kin gogoratu izana, uste nuen
nitaz ahaztuta egongo zirela.
Nola hasi zinen saskibaloian joka-
tzen?

Txikitan hasi nintzen, esko-
la kirola egiten genuen garaian.
Hasiera batean, futbolean ere
jokatzen nuen, baina azkenean
saskibaloiarekin geratzea era-
baki nuen. Gero, bi urtean ibili
nintzen Eskoriatzan jokatzen. 
Ordutik gaur egunerako kirol ibil-
bidea nolakoa izan da?

Oso gogorra izan da. 14 urte-
rekin Bartzelonako kirol erren-
dimendu handiko zentro batera
joateko eskaintza jaso nuen.
Orain momentu onekin bakarrik
oroitzen naiz, baina oso gogorra
izan zen 14 urterekin etxetik hain
urrun joatea.

Astean ordu bat entrenatze-
tik 25 entrenatzera pasa nintzen.
Eta beste alde batetik, amaren fal-
ta ere asko sumatzen da.
Bartzelonara joatea erabaki gogo-
rra izan zen?

Nik argi nuen aukera hura
aprobetxatu beharra nuela. Pro-
ba bezala urtebeterako etortzea
erabaki nuen. Eta begira, lau
urte eman ditut Bartzelonan!
Nolakoak izan dira Katalunian
emandako urte hauek?

Oso oroitzapen onak ditut.
Familia berri bat sortu genuen
jokalari guztien artean. Saski-
baloikoak 22 neska ginen, baina
errendimenduko zentroan beste
kirolari mordoa ere bazegoen.
Gainera, denak egoera berean
geunden. Kanpoko jendea ginen
eta urteko egun guztiak elkarre-

“Bartzelonan,
familia berri bat
sortu genuen;
guztiok egoera
berean ginen,
etxetik kanpo”

kin ematen genituen. Beraz,
momentu onak eta txarrak pasa
ditugu elkarrekin. Familia han-
dia osatu dugu.
Orain, Hondarribian jokatzen duzu.
Zergatik hartu zenuen buelta-
tzeko erabakia?

Nik Bartzelonan edo Madri-
len jokatu gura nuen, ez nuen
hona etorri gura. Baina izan
nituen eskaintza ezberdinak
aztertu eta gero, onena Honda-
rribiara etortzea zela erabaki
nuen. Madrilgo talde baten
eskaintza ere banuen, baina hura
kategoria txikiagoko taldea zen. 

Familia guztiak animatu nin-
duen Hondarribiara etortzeko,
behin lehenengo mailako talde
baten eskaintza izanda aprobe-
txatu egin behar nuen-eta. Talde
txikiago batean jokatzeko auke-
ra beti egongo da.
Bartzelonako eta Madrilgo sas-
kibaloi taldeetan maila altuagoa
dago?

Autonomia horietan saski-
baloi talde gehiago daude, hori
argi dago. 
Astean zenbat entrenamendu egi-
ten duzue?

Astean hamar entrenamendu
egiten ditugu, goiz eta arratsal-
dez. Beti dago jai ematen digu-
ten saioren bat, baina normale-
an goiz eta arratsalde aritzen
gara egunero.

Nik, saskibaloian jokatzeaz
gain, ikasi ere egiten dut. Beraz,
oso gogorra egiten zait ikasketak
eta kirola uztartzea. Ahal dena
egiten dut, egia esan. Denboral-
di hasieran, bi ligatan ari ginen:
Europakoa eta Espainiakoa. Kan-
poan jokatzen genuen partidue-
tan, aste guztia ematen genuen
etxetik kanpo; beraz, kontuak
atera... Aste guztia klasera ager-
tu gabe egoten nintzen.
Hedabideek tratu ezberdina ema-
ten diete nesken taldeei eta muti-
len taldeei?

Bai, ezberdintasun handia
dago. Mutilen partiduak aste buka-
era guztietan telebistan ikusteko
aukera dago; gureak, ordea, fina-
lak besterik ez da ematen.

Eta diru aldetik ere ezber-
dintasun handiak daude. Muti-
len taldeek diru gehiago mugitzen
dute, baita publizitate gehiago
ere. Lan bera egiteagatik mutil
batek irabazten duenaren eta guk
irabazten dugunaren artean alde
handia dago.
Aurtengo Europako Txapelketa
jokatzeko deitu dizute Espainia-
ko selekziotik?

Bai. Oraindik deialdi ofizia-
lik ez dute egin, baina selekzio-
ko prestatzaile fisikoak bidali dit
hurrengo 20 egunotan egin behar

dudan lanaren plana. Aurten
Hungarian jokatuko da Europa-
ko Txapelketa eta bertarako pres-
tatu behar dut. 

Ni baino urtebete nagusia-
goak diren jokalariekin jokatu-
ko dut txapelketa hori. Nik 18 urte
ditut eta txapelketa horretan 20
urteko jokalariak daude.
Nolakoak izaten dira kontzentra-
zioak selekzioarekin?

Txapelketa baino hilabete
lehenago elkartzen gara. Egune-
ro entrenatzen gara eta lagunar-
tekoak jokatzen ditugu. Gusta-
tzen zaizkit kontzentrazioak.

Europako beste selekzioek zer-
nolako maila dute?

Denetarik dago, baina oro-
korrean, Errusia, Serbia-Monte-
negro, Jugoslavia eta Espainia-
ko selekzioak izaten gara txa-
pelketetan aurrean ibiltzen garen
taldeak.
Zuk atzerriko talde baten eskain-
tza izanez gero, onartuko zenuke?

Zergatik ez? Ondo begiratzea
izango litzateke kontua. Atze-
rriko kluben eskaintzen atzean
askotan mafia egoten da; Erru-
sia aldeko taldeetan, batez ere.
Beraz, kontuz ibili beharra dago.

Zapatuan, 2005eko kirolari onenen
Aukea sariak banatu zituzten 

Arrasateko Udaleko kirol erakunde autonomoak 2005
Aukea sariak banatu zituen zapatuan, San Isidro jaiak
aprobetxatuta.

Kirolari saritua Itziar Mallabiabarrena izan zen,
gazte mailan izan duen ibilbide aberasgarriagatik. Kirol
elkartearen saria Besaide Mendi Elkarteak jaso zuen.
Udalak urtetan Arrasateko mendizaletasunaren alde
egindako lana eskertu nahi izan zien Besaidekoei.
Bilakaera oso aberatsa izan duen elkartea da Besaide.
Gaur egun, askotariko sailak ditu eta ekintza asko
antolatzen dituzte.

Azkenik, Arrasateko Udalak aipamen berezia egin
zien Luis Lopez Bonba eta Cesar Diezi, herriko kirolean
erreferente izan direlako, kirolzaletasuna sustatuta.

Aisialdia 
eta Zerbitzuak

Gazte Egunak giro polita sortu zuen
herrian, baina erantzun epela izan zuen

Larraitz Zeberio

Arianrod, Klineks eta Lukas
Prest musika taldeen kantuz osa-
tutako bildumaren zuzeneko aur-
kezpena aitzakia hartuta ospatu
zuten eskoriatzarrek zapatuan
Gazte Eguna. "Intsumiso Eguna
egiten genuen lehen, gerora Uda-
berri Jaia izatera pasatu zena,
baina aspaldian ez da horrela-
korik antolatzen", adierazi zigu-
ten Lukas Prest taldeko bi kidek.
"Aurten Gazte Eguna antolatu
dugu Udaleko Gazteria Sailare-
kin batera, baina, berez, horre-
lakoak Gazte Asanbladak egin
beharko lituzke".

Zapatuan, goizetik iluntzera
bitartean ospatu zuten Gazte Egu-
na eskoriatzarrek. Antolatzaile

diren musikarien esanetan,
ordea, "epela" iruditu zaie herri-
ko gazteek deialdiri emandako
erantzuna. "Herriko gazte gutxi
etorri dira antolatutako ekital-
dietara. Giro polita sortu da, jen-
dea bildu delako herriko plazan
zein inguruetan, baina ez Esko-
riatzako gazteei esker".

KALE ANIMAZIOA GOIZETIK
Goizeko hamaiketan eman zioten
hasiera Gazte Egunari Eskoria-
tzan, etxafuegoen jaurtiketarekin
eta herriko trikitilariek alaitu-
tako triki-poteoarekin. 

Eguerdian, arrakasta handia
izan zuten grafiti erakustaldiak
zein capoeira emanaldiak izan
ziren. Arrasateko bi grafitilari
aritu ziren Gazte Egunari buruz-

BAZKARIA ETA KONTZERTUA
Udaletxeko arkupe azpian egin
zuten gazte bazkaria Eskoria-
tzako gazteek. 45 lagun inguru
batu ziren mahai inguruan, eta
luze jo zuen bazkalondoak. Entsa-
lada errusiarra  eta oilasko errea
izan zuten bazkaritarako. Pos-
trearekin batera bertsolarien jar-
duna entzun zuten.

Gaueko kontzertua izan zen
arratsaldeko ekitaldi nagusia.
Klineks, Arianrod eta Lukas Prest
taldeek Udalaren laguntzarekin
kaleratutako Lokaletako Hotsak
izeneko bildumaren zuzeneko
aurkezpena izan zen kontzertua.
"Gutxi dira horrelako aukerak
ematen dituzten Udalak, eta
eskertu beharrean gaude", esan
zuten Klineks taldekoek.

Grafiti
erakustaldiak eta
Capoeira
emanaldiak
erakarri zuten
jende gehien
Eskoriatzako
Gazte Egunean;
antolatzaileek,
baina, herriko
gazteen
erantzuna epela
izan dela diote

'LOKALETAKO HOTSAK' CD-A AURKEZTU ZUTEN ZUZENEAN LUKAS PREST, ARIANROD ETA KLINEKS TALDE ESKORIATZARREKEGUN OSOKO FESTA I 

JOSETXO ARANTZABAL

Udaletxeko arkupe azpian egin zuten gazte bazkaria eskoriatzarrek. Mahai inguruan 45 lagun elkartu ziren.

Antolatzaileen
esanetan,
Eskoriatzako gazte
gutxi hurbildu ziren

Gaueko rock
kontzertua izan zen
Gazte Eguneko
ekitaldi nagusia

ko marrazkia egiten, gerora herri-
ko plazan ikusgai egon zen grafi-
tia. Capoeira emanaldia, berriz,
Igor Ezpeleta eskoriatzarrak eta
bere ikasleek egin zuten.

GAZTE EGUNA

Goizeko 11etan eman zioten zapatuan hasiera Eskoria-
tzako Gazte Egunari. Etxafuegoak jaurti zituzten eta triki-poteoa egin zuten lehenen-
go. Grafiti erakustaldiak eta capoeira emanaldiak herritar ugari batu zituzten.

GRAFITI ERAKUSTALDIA. Gazte Eguneko ekitaldi garrantzitsuenetarikoa izan zen. Eskoriatzako
Klineks, Arianrod eta Lukas Prest taldeek Udaleko Gazteria Zerbitzuarekin batera kale-
ratutako Lokaletako Hotsak CD bilduma aurkeztu zuten. Irudian, Lukas Prest taldea.

KONTZERTUA.

• EGITARAU ZABALA IZAN ZUEN ESKORIATZAKO GAZTE EGUNAK

"Ondo egon da, baina ez da Esko-
riatzako jende askorik etorri. Capo-
eira emanaldiak arrakasta handia
izan du. Bazkarian ere giro polita 
sortu da".

JON ETA ASIER I 
ESKORIATZA | KLINEKS TALDEA

"Eskoriatzako taldeak onak dira,
baina batez ere Klineks gustatzen
zaigu. Gazte Eguna ondo egon da.
Jendea ibili da herrian eta gu asko
dibertitu gara".

ALEX ETA BEÑAT I 
ESKORIATZA

"Gazte Egunak giro polita sortu du. Egun osoan ibi-
li gara atzera eta aurrera, eta grafitiak gustatu zaiz-
kigu gehien. Senegaldarren emanaldia ere polita
izan da. Orain, kontzertuaren zain gaude. Hiru tal-
deak ondo ezagutzen ditugu. Jarraitzaileak gara".

NAIARA, IRATI, NERE, JON ETA AINHOA I 
ESKORIATZA

"Egun polita izan da. Capoeirako emanaldiak
jende ugari bildu du herriko plazan eta Sene-
galgo taldearen saioak ere bai. Eskoriatzako gaz-
teen erantzuna, ordea, epela izan da. Gutxi eto-
rri dira antolatutako ekitaldietara".

ALBERTO ETA JAVI I 
ESKORIATZA  ARIANROD TALDEA

• ZER IRUDITU ZAIZU ESKORIATZAKO GAZTE EGUNA?



DOCTOR DESEO

Une hunkigarri 
eta biziekin,
errepertorio zabala
aurkeztu zuten

Aspaldi zuzenean
ikusi barik,
energiarik ez dute
galdu disko
berriarekin

Jon Berezibar

"Kontzertu bakoitza ospakizuna
da eta hori izateari uzten dion
unean joateko ordua izango da",
zioen  Francisek egubakoitzeko
kontzertua baino ordu batzuk
lehenago. Taldeak hogei urte bete
ditu, eta horren harian egin
zituen adierazpenok. Ospakizun
berezirik ez, baina, egubakoi-
tzean 3.60 aretoan erakutsi zuten
moduan Doctor Deseoren kon-

dan, zaleen zoramenerako. Zer
esanik ez, Francisek bereak eta
bi egin zituela, ikusleekin nahas-
tuz eta aretoko habe eta zutoi-
netatik armiarma baten moduan
hara eta hona mugituz. Betiko
Doctor Deseo izan zen, baina
aurreko biran baino elektrikoa-
go  eta dibertitzeko gogo han-
diagoarekin. Aspaldiko ezagu-
nak dira, eta ez zuten hutsik egin.

BETIKOAK ETA BERRIAK
Disko berriko hainbat abestire-
kin hasi zuten emanaldia; horie-
tako askok, gainera, laster ere
mitiko bihurtzeko zantzu guz-
tiak dituzte. Betiko Doctor Deseo
itzuli bada ere, oraingo honetan
ohiko gorroto eta amodiozko kale
poesiari itzuli bat gehiago eman
eta gai sakonagoak aurkeztu
dituzte. Disko berriari izena ema-
ten dion abestia da horietako bat,
egubakoitzean aurkeztu eta gaue-
ko unerik hunkigarrienetakoa
izan zena. Lauaxetaren olerki

zuten. Ez ziren falta izan La chi-
ca del Batzoki (Josu Joni maita-
sun aitorpen eta guzti) eta Maria
klasikoak, Fugitivos del paraíso
eta halakoekin batera. Luze jo
zuten, eta bisak ere ez ziren gutxi
izan. Aldagelak urruti zituztela-
ko-edo amaieran abesti dezente
jo zituzten, betikoak gehienak,
baina berrien artean lan berriko
Peces Abisales jo zuten. Esaten
dutenez, bilbotarrek ez daukate
20 urte eszena gainean darama-
ten kontzientzia. Lehenengo kon-
tzertuan besteko gogoarekin irte-
ten ei dira, baina bi hamarkada
luzek oholtzen gainean ematen
duten segurtasunarekin. Hain-
beste urte eutsita, garai bakoi-
tzean jendea erakartzea lortu
dute eta egubakoitzean ere adin
guztietakoak gerturatu ziren, bai-
ta gazte-gaztetxoak ere. Buka-
tzeko, agur baino gehiago gero
arte esan zuten, San Juanetan
berriz ere gure artean izango
ditugu-eta zuzenean.

JOSETXO ARANTZABAL

Taldeak luze jo eta betiko abestiei tarte handia eskainiz egin zuen emanaldia.

Zaleen gogoa agerikoa zen, eta
musikariek ere ez zuten hutsik egin

| BILBOKO TALDE MITIKOA 'DETRÁS DE LOS ESPEJOS ROTOS' DISKO BERRIKO ABESTIEKIN ETORRI ZEN ARRASATERAKONTZERTUA

tzertu guztiak direlako ospaki-
zuna eta jaia. Horretaz jabetuta,
abesti mitikoz jositako zuzenekoa
egin zuten bilbotarrek eguba-
koitzean; aretoa zalez josita, tal-
dea aspaldi zuzenean ibili barik
zegoen eta zaleak Francis eta
lagunen ikuskizun probokatzai-
leaz gozatzeko irrikaz zeuden.

Detrás de los espejos rotos dis-
koa aurkeztera etorri ziren Arra-
satera, eta abesti berriek zein kla-
sikoek izan zuten lekua zerren-

baten moldaketak eta aurreko
diskoko Abrázame ikaragarriak
osatu zuten gaueko une intimo-
ago hori; eta eskupeko moduan,
jarraian Corazón de tango etorri
zen. Ordurako giroa nahiko bero-
tu zuten Doctor Deseokoek, eta,
jarraitzaileak aspaldi irabazita,
errepertorio ganberroagora jo

Abesti hunkigarrienetatik
errepertorio ganberroagoraino,
kontzertu zabala egin zuten

Urtebete baino gehiago oholtzetatik
kanpo egonda ere, betiko indar eta
gogoarekin itzuli dira bilbotarrak

DOCTOR DESEO

ABESLARIAFRANCIS I

J. B.

Hogei urte jotzen egin
arren, zuzenekoen grina
berberarekin jarraitzen du
Doctor Deseoko Francisek.
Egubakoitzean Arrasaten
ere zaleak ase zituzten
euren hamargarren diskoa-
ren aurkezpenean. 

Urtebete baino gehiago egin dugu
zuen berri izan barik. Lasai ibili
zarete?

Zuzenekorik ez egin arren, dis-
koa prestatzen egin ditugu azken
hilabeteak, eta, normalean, horie-
tan ibiltzen gara lanpetuen. Une
hau  egindako lanaren ospakizu-
na da. Aurreko asteburuan Antzo-
kian izugarrizko gogoarekin ate-
ra ginen eta erantzuna itzela izan
da. Orain, kontzertuak egiteko
gogo biziz gaude.
Azken kontzertuak intimoagoak
izan dira Metamorfosis-ekin; soi-
nu elektrikoagora itzultzeko gogoz
zeundeten?

Bai, kontrastearen kontua-
rengatik. Disko berrian, hain zuzen
ere,  aurrekoaren dinamikarekin

hautsi eta mugimendu gehiago
sartu diogu. Aurrekoa kabaret
kutsukoa zen eta oraingoa zuze-
nagoa da, energiaduna, diberti-
garriagoa.
Aldaketa nabaria da diskoan. Ze
iritzi jaso duzue?

Orokorrean jendeari gustatu
egin zaiola iruditzen zait. Gure
ezaugarrietako bat abestiakegitea
da, guztiaren gainetik, eta disko
berrian abesti onak daude, nik
esatea itsusi gera badaiteke ere.
Gainera, ikertzeko gogoa geneu-
kan, pop kulturaren oinarrietara
joaz. Hortik edan dugu diskoaren
alde mugituago hori osatzeko: tex-
mex, funk eta hip-hop elementue-
kin, loop-ak eta guzti. Dena gure
soinura ekarri dugu, estilo arike-
ta hutsak egin barik, noski. Gure
asmoa soinu aldetik soila izatea

“Oraingoan, obsesioetan are
gehiago murgildu gara”

JOSETXO ARANTZABAL

“Diskoak mugimendu
gehiago dauka eta
zuzenekoen irrika
handiarekin gaude”

zen, eta freskotasuna, bereha-
la sartzekoa. Betiko erritmo-
an egin dugu, ze zailena abes-
tiak erditu eta egitea baita,
hori da lan gogor eta obsesi-
boena. Eboluzioak eboluzio,
oso jabe gara badugula gure
norabidea, eta bide horri eus-
ten saiatzen gara. Horren ildo-
ra, gai aldetik, agian urpeka-
ritza lan handiagoa egin dugu
disko honetan gure obsesioei
dagokienez,  arrain abisalen
bila, han ispiluaren atzean,
ametsak, oinazeak eta beldu-
rrak bizi diren lekuan.
Rómpeme con mil caricias-ek
maila nahiko goian utzi zuen;
presiorik oraingoan?

Energia unean egiten gabil-
tzanean ipintzen dugu eta gai-
nontzekoak ihes egiten digu.
Momentu bakoitzean gustuko
duguna egiten saiatzen gara.
Leku zehatz baten egon barik,
ezer lortzea planteatzeke, gau-
den lekura iritsi gara. Behin
gailur batera helduta, jaistea
besterik ez da geratzen, eta
guk ez dugu tontorrik, poliki-
poliki aurrera goaz.

Arabako Txapelketako
finalerako sailkatu da Manex
Agirre bertsolari aramaioarra 
Irati Agirreazaldegi

Zapatuan jokatu zen, Dulantzin,
Arabako Bertsolari Txapelketa-
ko bigarren finalerdia. Lierni
Altuna aramaioarraren agin-
duetara jardun zuten Alberto
Martinez Beitto, Andere Arrio-
labengoa, Ruben Sanchez, Iñaki
Viñaspre, Juan Mari Juaristi eta
Oihane Perea bertsolariek . 

Dulantziko antzoki berrian
zuten hitzordua, eta entzule gutxi
elkartu arren, bertaratutakoak
gustura izan ziren.

Saioko irabazlea Juan Mari
Juaristi izan zen, 284 puntu esku-
ratuta. Saioa gorabehera askorik
gabe egin zuen eta erregularta-

sunak eman zion finalerako txar-
tela. Haren atzetik sailkatu ziren,
hurrenez hurren, Oihane Perea,
Iñaki Viñaspre, Ruben Sanchez,
Alberto Martinez Beittoeta Ande-
re Arriolabengoa. Aramaioarrak
urduri hasi zuen saioa, eta, bakar-
ka lan polita egin arren, sailka-
penean atzera geratu zen.

FINALA
Bi finalaurrekoak jokatuta, haue-
xek dira hilaren 27an Gasteizen
jokatuko den finalerako sailka-
tu diren sei bertsolariak: Zigor
Enbeita, Asier Otamendi, Juan
Mari Juaristi, Oihane Perea, Iña-
ki Viñaspre eta Aramaioko
Manex Agirre.

KRONIKAK

Kontzertu amaieran
abestu zituzten Peio
eta Pantxoak
guztiok entzun nahi
genituen kantuak

Larraitz Zeberio

Argi gelditu zen Espaloiko kon-
tzertuan Peio eta Pantxoa kan-
tari lapurtarrek publiko fidela
dutela Debagoienean ere.

Ekainaren 4an Oñatin egin-
go den Eskola Publikoaren jaia-
ren aldeko kontzertua egin zuten
Elgetako antzokian, eta bete egin
zuten aretoa.

ESKOLA PUBLIKOAREN FESTAREN ALDEKO KONTZERTUAPEIO ETA PANTXOA I 

Musikari talde bikainarekin etorri ziren
kantari lapurtarrak Elgetako antzokira

JARRAITZAILE FIDELAK
Emanaldi goxoa egin zuten
lapurtarrek. Euskal kantagin-
tzako klasikoak euren azken
diskoko kantuekin tartekatu
zituzten emanaldian. Eta publi-
koak ere izan zuen kantaldian
parte hartzeko aukerarik. Batek
baino gehiagok oihukatu zuen
entzun nahi zuen kantuaren

Peio eta Pantxoak
jarraitzaile fidelak
dituzte oraindik ere
Debagoienean

izenburua, baina argi asko dau-
kate lapurtarrek zeintzuk diren
entzuleek gehien estimatzen
dituzten kantuak.

MUSIKARI BIKAINAK
Peio eta Pantxoa talde guztiare-
kin etorri ziren Elgetara. Iban
Allue txistularia eta Iñaki Die-
guez akordeoi-jotzailea bereziki
nabarmendu ziren emanaldian.

Ordu eta erdiko saioa egin
zuten eta bisetarako utzi zituz-
ten publikoak gehien estimatu
zituen kantuak, hala nola: Aupa
gizona, jeiki mutil; Lepoan har-
tu eta segi aurrera eta Itziarren
semea. Kattalin Indaburu abes-
laria izan zuten lagun.

Gogor eta bizi jo zuten
Señor No eta Nitwitz-ek
Txapa Irratirako atzo
Punk-rockaren bi erreferente batu zituen
Txapa Irratiak atzo gaztetxean: Nitwitz
holandarrak eta Señor No donostiarrak

Jon Berezibar

Fin dabil Bergarako Txapa irra-
ti librea kontzertuak antolatzen
azkenaldian, eta domekan ere
rockzaleek gozatzeko moduko
aukera izan zuten Señor No eta
Nitwitz taldeekin. Bi talde pun-
ta-puntakoak, nor bere herrial-
dean, eta  rocka ulertzeko nahi-
ko modu antzerakoarekin.

Señor No izan zen holanda-
rren luxuzko gonbidatua, gure-
an aspaldiko ezagunak ditugu-
nak. Haiek jo zuten lehenengo, eta
ohiko indarrarekin egin zuten,
gainera. Lehenak izanda ere zale
mordoxka batu zuten gaztetxean
eta hasieratik egon zen behar
moduko giroa. Rock kontzertu
baterako prest zeuden jarrai-
tzaileak, eta huraxe bera jaso
zuten. Hasiera bikaina eman zio-
ten donostiarrek jaialdiari.

TALDE AITZINDARI BATEN
ROCK GORDINA
Gaztetxea ordurako bero eta prest,
holandarrak igo ziren eszenato-
kira. Rockaren eta hardcorearen
artean erraztasunez mugituta,
Herbehereetako taldea hango
aitzindarietakoa da. Rockean
urteak onera edo txarrera igarri
egiten dira, eta beterano horiei
esperientzia antzeman zitzaien.
Irratiak gonbidatuak elkarriz-
ketatu eta kontzertua jaso zuen.
Bi taldeek gogor eutsi zioten, bete-
rano baina egiten dutenaren jaki-
tun direla frogatuta. Soinu gogo-
rra aurkeztu zuten, punk-rock
ahalik eta modu gordinean. Hain-
bat bandatan ibilitakoak dira guz-
tiak eta Tony Slugek, bandaren
gidariak, 40 urte bizkar gainean
izanda ere ondo eutsi zion Ber-
garakoan ere, kasta ederra era-
kutsi zuen-eta holandarrak.

JOSETXO ARANTZABAL

Señor No taldekoek berotu zuten gaztetxea Nitwitz-ekoendako.

ENSAMBLE DIATESSARON TALDEA OÑATINKONTZERTUA I 

Oñatiko XXVIII. Musikegunak jardunaldien barruan,
atzo, domeka, Ensamble Diatessaron boskoteak
emanaldia egin zuen Oñatiko Santa Ana antzokian.

Taldea XVI. eta XVIII. mendeen bitarteko erre-
pertorioan dago espezializatua eta sasoi hartako ins-
trumentuak zuzenean entzuteko aukera izan zuten
emanaldira gerturatu zirenek.

Emanaldiak 75 bat lagun batu zituen Oñatiko
aretoan eta publikoak gustura entzun zituen txi-
rula eztia, txistu barrokoa, biola baxua, klabezina,
tiorba eta gitarra barrokoa.

Errepertorio berezia eskaini zuen Ensamble Dia-
tessaron-ek Oñatin, baina tartean ere sartu zuten
euskal doinuetan oinarritutako kanturik. | I.A. 

PEUGEOT 207 BERRIA

Musakola auzoa 21 (Roneo ondoan) ARRASATE Tel: 943 77 01 44 GRUPO ETORMOBIL

AUTOAK

Ez da auto hutsa, zerbait zirraragarriagoa da.

ELKARRIZKETA

JON BEREZIBAR

Bihar, martitzena, aurkeztuko du Joxe Felixek liburua jendaurrean. 

Atzerriko idazle eta pertsonaia ezagunen
hitzen bitartez, Euskal Herriari buruz
mendetan esandakoak bildu ditu
Joxe Felix Diaz de Tuestak Euskal Herria

atzerritarren ahotan liburuan. Artxibo eta
orri artean orduak egin ostean, Flaubertek,
Dantek, Hemingwayk-eta euskaldunei buruz
idatzitakoak jaso ditu, guztira 130

autorerenak; idazleak, politikariak eta
artistak barne. Bihar arratsaldean
aurkeztuko du liburua jendaurrean,
Arrasateko Kajoi tabernan.

Jon Berezibar

Nola otu zitzaizun aipuen bildu-
ma egitea?

Arrasate. Irudiak liburuaren
barruan, egungo argazkien bil-
duma izan arren, testu batzuk
jaso genituen. Liburua berez kan-
potarrentzat da eta pentsatu
genuen haiek ezagut zitzaketen
autoreen aipuak biltzea. Aipu
labur batzuk hartu nituen libu-
rurako, eta testuak bilatzen hasi
orduko pila bat aurkitu nituen.
Handik bi urtera Oñatiko libu-
rua atera genuen eta han ere sar-
tu genituen, eta une baten kon-
turatu nintzen  testu mordoa neu-
kala. Jabetu nintzen gainera
testuok bazutela euren garran-
tzia. Orain dela urte bete eraba-
ki nuen testuak liburu moduan
argitaratzea.
Horrenbeste idatzi izan da Eus-
kal Herriari buruz?

Pentsa,  Erromatarren
garaian, Estrabon geografo gre-
koak asko idatzi zuen euskaldu-
nei buruz. Ordutik hona daude
aipuak, baina nik aukeratutako
testu gehienak XVIII. mendetik
orain artekoak dira. Epe harta-
ko testu pila bat daude. Euskal
Herria berezia da bere testuin-
guruan, inguruko herriekiko
ezberdina delako, eta beti eman
du atentzioa. Espainolentzat
ezberdinak gara, frantziarren-
tzat ere bai, eta zer esanik ez kan-
potik datozkigun bidaiarientzat.
Bilaketan, zer izan da errazagoa,
aipu negatiboak ala positiboak
aurkitzea?

Negatiboen konturik ez dut
eraman, ze liburuan baikorrak
besterik ez baititut jaso. Biblio-
grafia negatiboa oso identifika-
tuta dagoela uste dut, horiek bil-
tzeko lan handirik ez da egin
behar. Herri guztiekin gertatzen
dela uste dut, gainera; Espainian
ere legenda beltza badago, eta
Espainia makur horren aurkako
literatura asko dago. Nik aipu
negatiboak ikusi ahala baztertu
ditut. Esan dezakedan bakarra da

“Pobre izanda
ere, pertsona
duinaren
irudia izan du
euskaldunak
mendetan”

IDAZLEAJOXE FELIX DIAZ DE TUESTA I

positiboak asko daudela. Are
gehiago, batzuk hain dira posi-
tiboak, sinesteko gaitzak izatera
heltzen dira.
Euskal Herria oso gertutik eza-
gutzera heldu dira atzerritar
horiek?

Denetik dago. Adibidez, Estra-
bon ez zen penintsula iberikoan
egon, eta, hala ere, geografia libu-
ru osoa idatzi zuen. Pentsa gizon
hark zenbateko zehaztasun mai-
la izan zezakeen... Hala ere, hark
beste autore batzuetatik jasota-
koak bildu zituen. Iritzi asko dau-
de; erromantikoek toki guztietan
ikusi dute jende idealizatua,
andaluzak, euskaldunak... Eder-
tu egin dituzte, eta hori joera bat
da. XX. mendean joera zientifi-
koagoak daude, eta haiek X izpie-
kin moduan ikusi gaituzte; eta,
hala ere, Rodney Gallopek, esa-
te baterako, oso irudi errealista
egiten du, baina oso afektiboa
modu berean, euskaltzalea. 
Irizpide zehatzik jarraitu duzu
bahetzea egiterakoan?

Lehenengo biltzen eta biltzen
hasi nintzen eta gero autorearen
garrantziaren arabera sailkatu
ditut. Ez da berdina Bocaccio,
Dante edo Shakespearek esan-
dakoa edo idazle anonimo bate-
na. Ez da maila berekoa Italiako
parlamentuak behin esandakoa
edo aurrekoan Mayor Orejak

botatakoa edo John Adams Ame-
riketako Estatu Batuetako biga-
rren presidenteak adierazitakoa.
Munduan ezagunak diren per-
tsonak aukeratzen saiatu naiz. 
Ideia edo estereotiporik errepikatu
da historian zehar?

Garai bakoitzak berea dauka.

Gainera, liburua ere horrela dago
antolatuta, estereotipoen arabe-
ra. Erromatar garaian, adibidez,
euskalduna gerlaria zen, pobrea
izan arren oso gerlari ona zela zio-
ten, adoretsua. Erdi Aroan edo
XVII. mendera arte abenturaza-
lea da euskalduna: itsasgizona,
beti mugitzen dabilena eta alaia.
Gero erromantikoak etorri ziren:
arraza purua, jende berezia, men-
di artean bizi dena... Eta XX.
mendetik aurrera iritzi asko dau-
de, batzuek oso jatortzat edo itxi-
tzat gauzkate. Zabalduena, agian,
eta txarto ulertu barik, harrota-
sun eta duintasun handikoak
garelakoa da. Pobre izanda ere,
duintasun handiarekin jokatu
duen  ospea du euskaldunak. 
Harritzekoa iruditu zaizu?

Harritu nauena da hainbes-
tek esatea eta garai guztietan, gai-
nera. Adibidez, kanpoko noble-
ak etortzerakoan eta laguntzeko
morroi bat hartzen zutenean,
morroia harekin esertzen zen

jatera eta aholkuak ematen ziz-
kion, haren harridurarako. Bes-
te lurraldeetan iraina izango litza-
tekeena, mahaitik botatzeko arra-
zoia, euskaldunekin ez ei zen
horrela. Hala jokatuz gero, eus-
kaldunak irain larritzat hartuko
luke noblearen jokaera.
Estereotipo xelebreren batekin
egin duzu topo?

Bai, euskaldunok sexu gutxi
egiten dugun horren harira. Libu-
ru erotiko baten protagonista eus-
kalduna aurkitu nuen. Idazlea
famatua da: Anais Nin hain zuzen
ere. Euskalduna eta bijou dauka
izena ipuinak. Esan beharra dago
ipuinean euskaldunok ez gaitue-
la hain gaizki uzten. Esan daite-
ke, jeneralean, euskaldunek beti
izan dugula ospe ona kanpoan.
Kanadako indioekin, XVI. men-
dean ez zuten inorekin traturik
egin nahi, euskaldunekin izan
ezik. Indioen eta euskaldunen
arteko hizkuntza berezi bat eta
guzti asmatu zuten. 

“Orokorrean,
mendetan zehar
euskaldunok irudi
ona izan dugu
kanpoan”

“Testu gehienak
XVIII. mendetik
orain artekoak dira,
orduan idatzi 
zen-eta gehien”

“Inguruko herrien
aldean ezberdina
izateagatik eman du
atentzioa Euskal
Herriak ”

“Erromatarrek
gerlari ontzat
zeukaten eta Erdi
Aroan abenturazale
eta alaitzat ”

ASTEARI BEGIRA

ERAKUSKETAK I 

• Iñaki Ibartzabal margolari
bergararraren lanak
Iñaki Ibartzabal bergararrak
bere lehen margo erakusketa
aurkeztu du. Bergarako Nahi-
kari tabernan ditu hamasei
margolan. Masterreka kalean
dago taberna hori. Erakusketa
hil bukaerara arte egongo da
zabalik. 
• Munduko 150 musika tresna
dago erakusketan
Ikusteko musika delako era-
kusketa dago Bergarako Aroz-
tegi aretoan. Mundu osoko 75
kulturaren 150 musika tresna
batzen ditu, baita horiekin egin-
dako musika ere. Artegune
elkarteak antolatzen du era-
kusketa. Maiatzaren 28ra arte
dago zabalik. 
• Borondatezko lanaren
inguruko erakusketa
Borondatezko lana, pertsona
orori zabaltzen zaion ateadela-
ko erakusketa ipini dute Deba-
goieneko GKE batzuek Mon-
terronen. Hilaren 25era arte
dago zabalik. 
• Hegazti sarraskijaleen
gaineko erakusketa Bergaran
Hegazti sarraskijaleak delako
erakusketa ipiniko dago kul-
tura etxean. Oñatiko Natur
Eskolak antolatzen du. Maia-
tzaren 20ra arte dago zabalik.
Ordutegia hauxe da: astegu-
netan, 18:00-21:00; zapatuetan,
12:00-14:00.

kategoriak ipini dituzte. Gehie-
nez ere, lau argazki aurkez
ditzake norberak, 30 x 40 zen-
timetroko kartulinatan. Lanak
kultura etxean entregatu behar
dira. Mugaeguna maiatzaren
23a da.
• Arrantzaren inguruko
argazki lehiaketa deitu dute
Arrantzaren inguruko argaz-
ki lehiaketa antolatu du Alzu
dendak, Suministros Eviare-
kin batera. Lanak dendan utzi
behar dira, edo iarrese@hot-
mail.com helbidera bidali.
Saria da arrantza materiala. 
• Gomendatzen dizut…
lehiaketan parte har daiteke
Arrasate eta Bergarako gazte
informazio zerbitzuek Gomen-
datzen dizut… lehiaketa deitu
dute. Oporren gaineko gomen-
dioak eskatzen dituzte. Sariak
dira, Arrasaten eta Bergaran,
500 euroko balioa duen opo-
rralditxo bat; eta Arrasaten,
horrez gain, 17 urtetik behe-
rakoendako, 300 euroko irtee-
ra bat. Argibide gehiago:
www.aizue.com. 

IKASTAROAK I 

• Perkusio eta dantza
afrikarren gaineko ikastaroa
Perkusio eta dantza afrikar
ikastaro trinkoa antolatu du
Eskoriatzako Udalak
maiatzaren 27rako eta 28rako.
Izena emateko, joan kultura
etxera hilaren 19a baino lehen.

KULTURA ASTEA OSPATZEN HASI DA ARRASATEKO AL-ANDALUS ELKARTEA I 
Egun handia datorren zapatua, hilak 20, izango da; ordura arte, jolasak, janari-dastatzeak… izango dira

Al-Andalus elkartea bere 17. Kultura Astea ospa-
tzen hasi da. Egun handia hilaren 20a izango dute,
folklore taldeen emanaldiekin eta afariarekin, bai-
na ordura arte egunero izango dira ekitaldiak.

Hala, gaur, nagusiei omenaldia egingo diete afa-
ri-merienda batekin; bihar, martitzena, bazkide-

endako mahai-jolasak izango dira; eguaztenean,
artisau eran egindako goxo-dastatzea; eguenean,
umeendako jolasak eta txokolatada; egubakoitzean,
hilak 19, Kantinelas taldearen emanaldia; eta zapa-
tuan, hilak 20, sevillanak, Al-Andalus abesbatza-
ren emanaldia, parrillada eta beste ekitaldi asko.

ZINEMA I 

• V de vendetta filma
ikusteko aukera dago Oñatin
Gaur, astelehena, emango dute
film hori Oñatiko kultura etxe-
an, 20:30ean.
• Volver filmaren emanaldia
izango da Arrasaten
Gaur, astelehena, dago film
hori ikusteko aukera Amaia
antzokian, 19:30ean.
• El método filma emango
dute Elgetan
Etzi, eguaztena, emango dute
film hori Espaloia antzokian,
21:30ean.
• Tsotsi filma emango dute
Arrasateko Amaia antzokian
Egueneko zineklub saioan
emango dute film hori. Amaia
antzokian izango da, 20:30ean. 

LEHIAKETAK I 
• San Juanetarako kartel
lehiaketa Arrasaten
Udalak deitutako lehiaketa.
2006 San Juan Jaiak Arrasate
testua eraman beharko dute
lanek. Egileak kontuan izan
behar du aukeratutako irudia
jaietako egitarauaren azalean
erabiliko dela. Jai egitaraua-
ren neurria 28 x 21 cm-koa
izango da. Irabazleak 750 euro-
ko saria jasoko du. Lanak jaso-
tzeko epea maiatzaren 19ra
arte dago zabalik.
• 22. Bergara Hiria argazki
lehiaketa deitu dute
Zuri-beltzeko eta koloretako

Hitzorduak

Leire Kortabarria

Mundumira, munduko kultu-
ren jaialdia, maiatzaren 26an
hasiko da, baina jaialdiaren
eskaintza batzuetaz gozatzeko
parada badaukagu erakusketen
bidez. Horrez gain, kamisetak
erosteko edo sarrerak erosteko
aukera ere badago.

ARGAZKI BIDEZ
Erakusketei dagokienez, Deba-
goienean herriz herri dabiltza
bi erakusketa: Saharak 30 urte
baino gehiago justizia aldarri-
katzendelakoa ikusteko modua
egongo da Oñatiko kultura etxe-
an hilaren 28ra arte. Iñaki Ber-
garak egin ditu argazkiak, eta
Mikel Razkinek idatzi ditu tes-

tuak. Horrez gain, Nairobitarra
delako autobusean egindako
bidaien inguruko erakusketa
Eskoriatzan ikus daiteke egu-
notan, eta Oñatin gero.

Mundumirako kamiseta
solidarioak ibarreko kultur
etxeetan ari dira saltzen 24
eurotan. Eskualdeko GKEek
mundu osoan dituzten proiek-
tuei laguntzeko bideratuko da
salmentako dirua. 

Salgai daude ere Ampara-
noia eta Mal de Ojo taldeek
hilaren 26an egingo duten kon-
tzerturako sarrerak kultura
etxeetan eta Lazkano eta Elkar
dendetan. Horrez gain, ASTE-
LEHENEKO GOIENKARIAk
sarrerak eta Mundumirako
opariak zozketatuko ditu.

MUSIKEGUNAK EGITARAUAN
Beste kultura programa batzue-
tan ere parte hartzen du Mun-
dumirak, adibidez, Oñatiko
Musikegunak programan:
horren barnean, maiatzaren
27rako, Peio Ramirez ordizia-
rraren kontzertua antolatu du.
Akordeoi eta biolontxelo-jotzai-
le horrek Haize oihalak diskoa
aurkeztuko du.

ASTELEHENEKO
GOIENKARIAk
kontzertu baterako
sarrerak eta
Mundumirako
materiala
zozketatuko du

Mundumirak argazki
erakusketak eta kamiseta
salmenta antolatu ditu

Oñatiko Pake-Leku erretiratuen elkarteko Aloña abesbatzak Bar-
tzelonan egingo du emanaldia datorren astean. Hain zuzen, gaur-
tik, astelehena, egubakoitzera arte, hilak 19, egongo dira Bartze-
lonan, eta emanaldia hilaren 17an, eguaztena, egingo dute Gracia
auzoan, hango abesbatzarekin batera. Euskaraz, espainolez eta bi
abesti katalanez abestuko dituzte.

Gaur, astelehena, ziren hara joatekoak abesbatzako 30 kide eta
beste erretiratu batzuk, guztira 104 lagun, bi autobusetan.

Oñatiko erretiratuen abesbatzak
Bartzelonan egingo du emanaldia

Maria Fran Eraña margolari eibartarrak erakusketa ipini du
Espaloia antzokian, eta hil bukaerara arte egongo da berau bisi-
tatzeko aukera. 

Eraña Eibarko Arrate Kultur Elkartean hasi zen margotzen,
Elisabet Egurenen ikasle moduan. Olioak egitea du gustukoen, eta
akuarelaren bat ere margotzen du. Besteak beste, Bergarako, Deba-
ko, Donostiako… aire zabaleko margo lehiaketan parte hartuta-
koa da, eta taldeko erakusketatan parte hartu izan du.

Mari Fran Eraña eibartarraren
margo erakusketa dago Elgetan

Oihulari Klown taldearen Ipuin Zirkuituaren barnean, Paula Car-
balleira galiziarraren emanaldia izango da. La pescadora de almas
ipuina kontatuko du. Eguenean, hilak 18, izango da emanaldia Ber-
garako Pol-Pol tabernan, 22:30ean.

Talde berberak antolatuta, hilaren 20an, zapatua, Valentziako
Els Flaquibutti klown taldeak Ni siquiera somos magos ikuskizu-
na egingo du Eskoriatzako unibertsitatean. Ikuskizun horrek kri-
tika bikainak jaso ditu edonon.

Ipuin kontaketa eta antzezlana
antolatu ditu Oihulari Klownek

Labur

BERRI-ZAKUA

ESKELAK
ASTELEHENEKO GOIENKARIAN

85 euro
943 25 05 01

Hildakoak

Fausta Fernandez de
Jauregi
Arrasaten, maiatzaren
10ean. 98 urte.

Julio 
Iriondo Leibar
Arrasaten, maiatzaren 12an.
73 urte.

Macario 
Zornotza Aletxa
Bergaran, maiatzaren 12an.
81 urte.

Zorionak!
Zorion itzazu lagunak eta senitartekoak 
ASTELEHENEKO GOIENKARIAren bidez! 

Ekar ezazu bere argazkia, eta emaiozu ezusteko ederra!

Zorion agurrak

ARRASATE
Joxe Mari
Barrutiabengoa
Maiatzaren 17an, 
10 urte. Beti bezain
jator! Familiakoak.

ARRASATE
Leire Ugarte 
Maiatzaren 20an, 
6 urte. Zorionak eta
urte askotarako.
Ane eta Zigor.

ESKORIATZA
Miren Zubillaga 
Maiatzaren 12an, 
9 urte. Zorionak eta
muxu bat. Etxeko
guztion partetik.

OÑATI
Izaro Altuna
Maiatzaren 19an, 
3 urte. Zorionak eta
muxu handi bat.
Familiakoak.

BERGARA
Ainhize Goiti
Maiatzaren 22an, 
3 urte. Zorionak eta
urte askotarako.
Lehengusuak.

ESKORIATZA
Cristian Quintas
Maiatzaren 13an,
urtebete. Aitona-
amona eta osaba-
izeben partetik.

ELGETA
Izar Han Xue Irazabal 
eta Olatz Yong Lian Irazabal
Maiatzaren 20an, 4 urte eta maiatzaren
15ean, 2 urte. Zorionak eta muxu handi
bana, etxekoen partetik.

BERGARA
Mikel Zeziaga
Maiatzaren 9an,
urtebete. Zorionak
eta urte askotarako!
Etxekoak.

BERGARA
Alex Otero
Maiatzaren 22an,
urtebetetzea.
Zorionak eta urte
askotarako! Amama.

BERGARA
Lierni Azkarate
Maiatzaren 15ean, 
3 urte. Zorionak.
Gurasoak eta
Naiara.

ARRASATE
Jon Anduaga 
Maiatzaren 20an, 
7 urte. Zorionak eta
urte askotarako!
Etxekoak.

ARRASATE
Andoni Narbaiza 
Maiatzaren 9an, 
5 urte. Zorionak!
Arizmendi Sanvi
Txikiko lagunak.

Haizea Zabala
Muruamendiaratz
Arrasate • 2,700 Kg. Maiatzak 3.
Gurasoak: Joseba (Arrasate) eta Mireia 
(Arrasate). Argazkian: Haizea jaioberria
bere kuman bapo lo.

Ander Legorburu Korta
Antzuola • 3,500 Kg. Maiatzak 8.
Gurasoak: Jon (Antzuola) eta Esther 
(Arrasate). Argazkian: Ander bere amaren
besoetan.

Egoitz Bergaretxe Gaztañaga
Arrasate • 3,300 Kg. Maiatzak 8.
Gurasoak: Gaizka (Arrasate) eta Maite
(Aretxabaleta). Argazkian: Egoitz bere
kumatxoan bapo lo.

Ane Sanz Beitia
Arrasate • 3,380 Kg. Maiatzak 9.
Gurasoak: Jesus Mari (Arrasate) eta Amaia 
(Arrasate). Argazkian: Ane ama eta Oxel
anaiarekin.

Miren Gonzalez Murillo
Durango• 3,300 Kg. Maiatzak 10.
Gurasoak: Juan Angel (Durango) eta Isabel 
(Bergara). Argazkian: Miren bere aita eta
amarekin. 

Maddi de Cesero Egaña
Aretxabaleta • 3,400 Kg. Maiatzak 10.
Gurasoak: Hugo (Aretxabaleta) eta Mertxe 
(Aretxabaleta). Argazkian: Maddi ama eta
nebarekin.

Oier Konde Mujika
Bergara • 3,160 Kg. Maiatzak 11.
Gurasoak: Ramon (Bergara) eta Leire 
(Bergara). Argazkian: Oier bere kuman
bapo lo. 

Eneritz Fernandez Vinta
Eskoriatza • 3,580 Kg. Maiatzak 12.
Gurasoak: Victor (Arrasate) eta Yolanda
(Eskoriatza). Argazkian: Eneritz ama eta
lehengusina Nahiarekin.

Iker Davila Guerrero
Arrasate • 3,660 Kg. Maiatzak 13.
Gurasoak: Agustin (Arrasate) eta Nuria 
(Arrasate). Argazkian: Iker aitaren 
besoetan.

Yerai Meabe Gantxegi
Bergara • 3,860 Kg. Maiatzak 13.
Gurasoak: Juan Ignacio (Bergara) eta Inma
(Bergara). Argazkian: Yerai amamaren
besoetan.

Ibon Kortabarria Elortza
Aramaio • 3,290 Kg. Maiatzak 13. 
Gurasoak: Jon (Aramaio) eta Mertxe
(Legazpi). Argazkian: Ibon bere kumatxoan
bapo lo.

Oinatz Iturbe Murgiondo
Aretxabaleta • 3,890 Kg. Hilaren 14a,
Gurasoak: Aitor (Aretxabaleta) eta Amaia
(Arrasate). Argazkian: Oinatz bere kuman
bapo-bapo lo.

Jaiotakoak

FM107.7

Ikaskideak, lagunak edo senitartekoak 
zoriondu nahi badituzu, ARRASATE IRRATIAk 
egunero ematen dizu aukera hori. 

Bidali eskaria: 
irratia@goiena.com helbidera 
edo deitu 943 71 17 31 telefonora. 

Egunero,
zorion agurren tartea
ARRASATE IRRATIAn

Zoriondu 
ARRASATE IRRATIAn

Sei hutsari
ezetz aurkitu 
hau bezalako
hipoteka bat

% 0ko
interesa lehenengo 6 hilabetetan

gainerako epean: Euribor+0,55
Irekitze komisioa: %0,50
Amortizazio Aurreratuaren komisioa: %0
Kitapen Aurreratuaren komisioa: %1
Epea: 40 urte
Zenbatekoa: Tasazio-balioaren %80a arte

%3,401
2006-03-23ko BOEn argitaratutakoaren arabera, 
urtebeteko Euriborraren azken indizea (%2,914) 
oinarri hartuta kalkulatu da 25 urterako 
mailegu batentzat.

Eskaintza horretaz baliatu ahal izango dira 
36 urte baino gutxiago dituztenak EAEn eta
Nafarroan 2006-06-30a arte.

U.T.B. 
adibidea: 



Kamera aurrean

“Gaur egungo gazteek ez dute
memoriarik; memoria historikoa
dutenek, berriz, bidea hobeto
egiten dute”

ALIZIA STÜRTZE |
IDAZLEA
Ilunpean, 2006-O5-12

“Garraio sistema berria behar
dugu. Tranbiak emango dizkigu
aukera asko, eta autobus
zerbitzua aldatu beharko dugu”

IGNACIO LAKUNTZA |
ARRASATEKO ALKATEA
Debarri, 2004-O2-15

GOITB programazioa

Martitzena, 16 Eguaztena, 17 Eguena, 18 Egubakoitza, 19Astelehena, 15

'Harmailatik': bailarako
kirol taldeen jarraipena
21:15
Aste bukaerak emandako kirol
albisteei gainbegiratua, Julen
Iriondoren eskutik.
Partiduetako irudiak eta prota-
gonisten adierazpenak tartean.

13:15 Emisio hasiera. 
13:20 Marrazki bizidunak. 
13:45 Gaurkoak. 
13:47 Behazulo. 
14:15 Eltze beroa: 
Pasta freskoa.
14:30 M1. 
14:45 Albiste aurrerapena. 
15:00 Munduari bueltaka:
India. 
15:30 M1. 
15:45 Gaurkoak. 
15:47 Ilunpean. 
16:15 Klip@k. 
16:30 M1. 
16:45 Albiste aurrerapena. 
17:00 Didjeridu: Olatz
Lazkano. 
17:30 Zera dio. 
17:45 Gaurkoak. 
17:47 Erreportajea. 
18:15 Sustraia. 
18:45 Albiste aurrerapena. 
19:00 Klip@k. 
19:15 Ilunpean. 
19:45 Albisteak. 
20:15 Marrazki bizidunak. 
20:45 Berriak. 
21:15 Harmailatik. 
21:45 Albisteak. 
22:15 Harmailatik. 
22:45 Berriak. 
23:15 Jazz zikloa. 
23:45 Albisteak. 
00:15 Amaiera.

'Berbaire': gizarte eta
politika gaiak
22:15
Gizarte eta politika gaiak jorra-
tuko dituzte martitzenean
Berbaire saioan. Gorka Etxabe
aurkezlearekin batera hainbat
gonbidatu izango dira.

13:15 Emisio hasiera. 
13:20 Marrazki bizidunak. 
13:45 Gaurkoak. 
13:47 Jazz zikloa. 
14:15 Zera dio. 
14:30 M1. 
14:45 Albiste aurrerapena.
Julen Iriondorekin. 
15:00 Elkartasun bideak. 
15:30 M1. 
15:45 Gaurkoak. 
15:47 Harmailatik. 
16:15 Klip@k. 
16:30 M1. 
16:45 Albiste aurrerapena. 
17:00 Jazz zikloa. 
17:30 Danbaka saioa. 
17:45 Gaurkoak.
17:47 Erreportajea: 
Bertiz parkea. 
18:15 Munduari bueltaka. 
18:45 Albiste aurrerapena.
19:00 Klip@k. 
19:15 Harmailatik. 
19:45 Albisteak. 
20:15 Marrazki bizidunak. 
20:45 Berriak. 
21:15 Ilunpean. Alizia
Stürtzeri elkarrizketa.
21:45 Albisteak. 
22:15 Berbaire. 
22:45 Berriak. 
23:15 Behazulo. 
23:45 Albisteak. 
00:15 Amaiera.

Mertxe Mondragon,
'Debarri'-ko gonbidatua
22:15
Mertxe Mondragon Aramaioko
alkatea izango da Debarri
saioko protagonista oraingo 
astean. Alberto Gorritibereak
aurkeztutako saioa. 

13:15 Emisio hasiera. 
13:20 Marrazki bizidunak. 
13:45 Gaurkoak. 
13:47 Berbaire. 
14:15 Danbaka.
14:30 M1.
14:45 Albiste aurrerapena. 
15:00 Teknopolis. 
15:30 M1. 
15:45 Gaurkoak. 
15:47 Behazulo. Goiatz Arana
kazetariarekin.
16:15 Klip@k. 
16:30 M1. 
16:45 Albiste aurrerapena. 
17:00 Berbaire. 
17:30 Zera dio. 
17:45 Gaurkoak.  
17:47 Sustraia. 
18:15 Teknopolis. 
18:45 Albiste aurrerapena. 
19:00 Klip@k. 
19:15 Didjeridu.  
19:45 Albisteak. 
20:15 Marrazki bizidunak. 
20:45 Berriak. 
21:15 Teknopolis. 
21:45 Berriak.  
21:47 Debarri: Aramaioko
alkatea, Mertxe Mondragon
izango da protagonista. 
22:45 Berriak.  
23:15 Erreportajea. 
23:45 Albisteak. 
00:15 Amaiera.

Aintzane Agirre
'Didjeridu' saioan
22:15
Aintzane Agirre eskalatzaile
oñatiarra izango da Didjeridu
saioko protagonista. Amagoia
Lasagabaster kazetariak elka-
rrizketa egin dio Agirreri.

13:15 Emisio hasiera. 
13:20 Marrazki bizidunak. 
13:45 Gaurkoak. 
13:47 Erreportajea. 
14:15 Zera dio. 
14:30 M1. 
14:35 Gezi-bideak.
14:45 Albiste aurrerapena. 
15:00 Sustraia. 
15:30 M1. 
15:35 Sendabelarrak.
15:45 Gaurkoak.
15:47 Debarri. Aramaioko
alkate Mertxe Mondragonekin. 
16:45 Albiste aurrerapena. 
17:00 Jazz mintegia. 
17:30 MKT musika. 
17:45 Gaurkoak.
17:47 Elkartasun bideak. 
18:15 Iparrorratza.
18:45 Albiste aurrerapena. 
19:00 Klip@k. 
19:15 Erreportajea. 
19:45 Albisteak. 
20:15 Marrazki bizidunak:
Card Sakura. 
20:45 Berriak. 
21:15 Sustraia. 
21:45 Albisteak. 
22:15 Didjeridu: Aintzane
Agirreri elkarrizketa. 
22:45 Berriak. 
23:15 Berbaire. 
23:45 Albisteak. 
00:15 Amaiera.

Hainbat gai aztergai
'Behazulo' saioan
21:15
Goiatz Arana kazetariaren
eskutik, debagoiendarroi 
eragiten dizkiguten gaiak pla-
zaratuko dituzte Behazulo
saioan.

13:15 Emisio hasiera. 
13:20 Marrazki bizidunak. 
13:45 Gaurkoak. 
13:47 Berbaire. 
14:15 Musika saioa. 
14:30 M1. 
14:35 Gezi-bideak. 
14:45 Albiste aurrerapena. 
15:00 Iparrorratza. 
15:30 M1.  
15:35 Sendabelarrak. 
15:45 Gaurkoak. 
15:47 Didjeridu. 
16:15 Klip@k. 
16:30 M1. 
16:35 Gezi-bideak. 
16:45 Albisteak. 
17:00 Berbaire. 
17:30 Eltze beroa. 
17:45 Gaurkoak. 
17:47 Ilunpean. 
18:15 Teknopolis. 
18:45 Albisteak. 
19:00 Klip@k. 
19:15 Jazz mintegia. 
19:45 Berriak. 
20:15 Marrazki bizidunak. 
20:45 Albisteak. 
21:15 Behazulo. 
21:45 Berriak. 
22:15 Ilunpean. 
22:45 Albisteak. 
23:15 16 mm. 
23:45 Berriak. 
00:15 Amaiera.

Gaur irratian

Arrasate Irratia
FM 107.7

Oñati Irratia
FM 107.4
‘Eguerdiko saioa’ | 12:15

Silvia Sarasolari 
elkarrizketa
Silvia Sarasola ETEOko Lanbide
Heziketako goi mailako zikloeta-
ko arduraduna elkarrizketatuko
du Miren Urkiolak. Ikasturte
berriari begira, Mendeberri
proiektua zikloetan ere 
aplikatu nahi dute.

Euskadi Irratia
FM 104.4

‘Faktoria’ | 10:15

Baserritar gazteak, San
Isidro egunez

Radio Euskadi
FM 98.2

‘Boulevard’ | 10:30

Hizkuntzak eta kulturak:
Baionako jardunaldiak

Herri Irratia
FM 99.8

‘Kalez kale’ | 11:30

Baserritarren 
ospakizuna gaur Arraten

‘Igo autobusera’ | 10:35

Futbol kontuak eta Aukea
sariak
Futbol liga amaituta, denboraldiak
emandakoa aztertuko dute goize-
ko irratsaioan. Kirolarekin jarrai-
tuz, Aukea sariak banatu zituzten
zapatuan Arrasateko Musakolako
kiroldegian, eta sarituak ezagu-
tzeko aukera izango dugu.

Ikustekoa!

JUAN MARIA ATUTXA
Egubakoitzean, maiatzaren 19an,
22:15ean
Oihana Elortzak aurkeztuta

'Ilunpean'

31PUBLIZITATEA
ASTELEHENEKO 
GOIENKARIA
2006ko maiatzaren 15a

EIBAR-
LEVANTE
futbol partidua
ikusteko sei
gonbidapen. 
(Saridun bakoitzari 
bi emango zaizkio)

902 36 38 51
Astelehenetik egubakoitzera, 09:00etatik 21:00etara.

Harpidedun egiteko:

Harpidetza kuota, 24 euro
2006 urtearen bukaera arte.

Eskaintza:

ASTELEHENEKO GOIENKARIA

Harpidedunen

txokoa

Hauek dira aste 
honetako sarien

irabazleak. 
Zure izena 

zerrendan badago,
ZORIONAK!

BALDINTZAK

• Asteleheneko Goienkaria-ren harpidedun izatea da
baldintza bakarra.

• Irabazleekin gure harpidetza saila jarriko da
harremanetan.

saridunak

Maiatzaren 15a: 087 zozketa

087

zozketa

Zorionak irabazleoi!
Gaur, maiatzak 15, egin den zozketako saridunak azpiko zerrendan datoz. Zu tartean bazaude, zorionak! 

Asteleheneko Goienkaria-ko harpidedun bazara, adi: 

Zeu izan zaitezke hurrengo zozketako irabazleetako bat!

Maiatzaren 22ko sariak

Bi gonbidapen  Donostiako AQUARIUMa  bisitatzeko. 
(Saridun bakoitzari bi emango zaizkio)
• Pablo Txintxurreta Etxebarria (Aretxabaleta)
• Juan Ignacio Biain Uribarren (Arrasate)

Sei gonbidapen EIBAR-LLEIDA  futbol partidurako
(Saridun bakoitzari bi emango zaizkio).
• Olga Morras Garitaonaindia (Arrasate)
• Jabier Arkauz Zurutuza (Oñati)
• Andoni Azkarate Larrañaga (Antzuola)
• Elisabeth Sanchez (Eskoriatza)
• Oscar Diaz Alonso (Bergara)
• Izaskun Caballero Ramirez (Arrasate)

• ECRON musika mikro-kate bat.



ASTELEHENEKO GOIENKARIA

Hamarrekoa

“Jaiotzaren eta
heriotzaren
kontrola izatea da
emakumeak izan
duen botere bat”
Oihana Elortza

1.
Berdin ikusten dute histo-
ria gizon batek eta ema-
kume batek? Emakumea

ez da existitu historian gaur
arte, baztertu egin dute, uko
egin diote. Eta ni emakume izan-
da, agian beste pertzepzio bate-
tik ikusten dut. Bestalde, jaki-
nekoa da mila interpretazio egi-
ten zaizkiola historiari.

2.
Nortzuk dira Euskal
Herriko historiaren
heroiak eta heroinak?Ni

ez naiz horien zalea. Hemen
egon dira pertsona handiak, eza-
gunak, baina garrantzia herriak
berak du.

3.
Historia ahaztu eta
aurrera egin behar da
ala kontuan izan behar

da aurrera egiteko ere?Historiak
garrantzi handia du. Egungo
gazteak memoriarik gabeko gaz-
teak dira, sistemari hori inte-
resatzen zaiolako. Justu gaur
gertatu dena bakarrik dakigu.
Baina memoria historikoa duen
pertsona bat edo herri bat gau-
za da bere bidea hobeto zuzen-
tzeko. Gauzak gertatu dira, lehen
horrela gertatu direlako. Hori
da memoria historikoa, eta his-
toria horren interpretazioa da.

4.
Ikasle askok diote his-
toria txapa hutsa dela.
Sistema delako historia

erakusten duena. Erakutsiko
balute herriak historia egiteko
duen garrantziaren historia, ez
litzateke hain txapa izango.

5.
Euskara ei da ikasi duzun
azken hizkuntza. Bai.
Frankoren garaian,

euskara eta euskal kultura ez
zirela existitzen uste nuen, albo-
ratu egin zituztelako, nahita.

6.
Zein aktorek edo zuzen-
darik liluratu zintuen
zinemaldian lanean ibi-

li zinen garaian? Fritz Lang-ek.
Ikaragarri gustatu zitzaidan.

7.
Zer-nolako filmak ikusten
dituzu? Barre egitekoak
gustatzen zaizkit. Nazio-

arteko egoera nolakoa den jaki-
teko adina irakurtzen dut bestela,
eta tarte atsegin bat pasatzen
lagunduko didaten filmak auke-
ratzen ditut. Ez dut gustukoa
ezagutzen ditudan errealitate
gordinak berriro ikustea. 

8.
Lore asko dituzu etxe-
an? Bai. Orain lurra-
rekin harremana izan

gura dut eta barazkiak jarri
ditut, ea nola konpontzen naizen.

9.
Ukenduak egiten dituzu
belarrekin? Belarrak
asko interesatzen zaiz-

kit. Horixe izan da emakumea-
ren botereetako bat, belarren
kontrola, eta horrekin batera,
jaiotzarena eta heriotzarena.

10.
Historiak etorkizuna
iragar dezake? Aha-
legintzen dira pen-

tsarazten historia determina-
tuta dagoela, baina hori ez da
egia, eta, alde horretatik, geroa
alda dezakegu, bai.

Donostiarra da Alizia,  baina bere familia toki askotakoa da: aita-
ren aldekoak Vienakoak dira, ama Argentinan jaio zen eta Ipar
Euskal Herrian ere baditu erroak. 15 urterekin hasi zen lanean,
eta, besteak beste, tabernari, irakasle, itzultzaile eta Mercedes
Benz enpresako langile izan da. Emakumeek Euskal Herriko his-
torian izan duten presentziari buruz jardun du Aretxabaletan.

OIHANA ELORTZA

ASTELEHENA
2006ko

maiatzaren 
15a

Goizean: lainotuta
Arratsaldean: euria

Biharamuna

A
intzirarat joan ziren atzo
euskaltzale asko; Senpe-
reko lakuaren bueltan

egin zen beste urte batez Ipa-
rraldeko ikastolen aldeko Herri
Urrats jaia. Eguraldia aparta
izan zen; zorionak! Hurrengo
hitzordua Elorrio, maiatzaren
28an: Bizkaiko ikastolen Ibilal-
dia jaia Elorrioko Txintxirri
ikastolaren alde. Eta Vizcayan
–horrela idatzi behar ei da Espa-
ña aldean erabaki dutenez– aste-
on albiste Gernikako Udalak
erosi egin duela Astra arma
enpresa okupatua. Astra Grni-
kEntzakoekimenak irabazi egin
du lehenengo bataila; kultura
eta herri ekimenak garatzeko
asmoz erosi baitu Udalak arma-
lantegia. Gazteek lan bikaina
egin dute herriarentzako alda-
rrikatuz Astra zaharra. Zorio-
nak! Eta, behin zoriontzen hasi-
ta Tita Cervera Thyseen baro-
nesa ezin ahaztu; hari esker
salbatu ei dira Pradoko paseale-
kuko zuhaitzak. Pentsatzen hasi-
ta nago hari laguntza eskatu
beharko diogula Nuria Lopez de
Gereñu konbentzitzeko Euskal
Y-aren alde barik, behar dugun
trenbide sarearen alde egin
dezan. Bestela, baliteke Katalu-
niako gobernuan gertatu legez,
hirukoaren kideetako batek
gobernua laga behar izatea.
Madrazoren alderdian trenaren
borrokaz gainera lurzoruaren
lege berriak ere buruhauste bat
baino gehiago eragin du. Martxa
honetan Urkulluk aurkeztu zuen
proposamena izango da lurzo-
ruaren legerik ezkertiarrena.
Grazia izango luke horrek.

Marijo Deogracias

Aintziratik
bueltan

